
АДЫГЕЙ. Лэжьыгъэмрэ социальнэ зыу-
жьыныгъэмкIэ и министр Мырзэ Жанбэч 
республикэ сабий унэм щыIащ. Мэ-
къуауэгъуэм и 10-м щегъэжьауэ ар щIа-
гъэуващ езыр зи унафэщI IуэхущIапIэм и 
нэIэм. КъулыкъущIэр унэм и лэжьакIуэ-
хэм яхуэзащ. ЗэIущIэм къыщаIэтащ 
икIэщIыпIэкIэ зэфIэхын хуей Iуэху зыб-
жанэ.

ЗИ НЭIЭ щIэтыр зэрахъуэжам зэхъуэкIы-
ныгъэфIхэр къишэн зэрыхуейр министрым 
къыхигъэщхьэхукIащ. «ДяпэкIэ фи лэжьы-
гъэр нэхъ куууэ хуэвунэтIыпхъэщ мыбы 
щапI хэм адрей сабийхэм ягъуэт тыншыгъуэ 
псори яIэным. Аращ къалэн  нэхъыщхьэ 
дыдэр», - яжриIащ IэщIагъэлI хэм Мырзэм. 
Апхуэдэуи щIигъужащ а мурадым лъэIэсын 
папщIэ зэфIагъэкIын  хуейхэр зэрымыма-
щIэр.

Министрым щыгъуазэ зищIащ сабийхэм 
я псэукIэмрэ абыхэм зэракIэлъыплъымрэ, 
кабинетхэр, унэмрэ абы къегъэщIылIа 
щIыпIэмрэ зригъэлъэгъуащ.

Мыхьэнэшхуэ ират

АБХЪАЗ. УФ-м экономикэ зыужьыны-
гъэмкIэ и министрым и къуэдзэ Воль вач 
Дмитрий зи унафэщI IэщIагъэлI гуп Сы-
хъум махуищкIэ щыIащ. ЗэIущIэхэм 
щытепсэлъыхъащ Ардзинбэ Владислав и 
цIэр зезыхьэ къэрал зэхуаку аэропортыр 
къызэIуахыным ехьэлIа Iуэхухэм.

- УРЫСЕЙМ и дежкIэ аэропортыщIэм 
 мыхьэнэшхуэ иIэнущ: абы Сочэ аэропор-
тымрэ «Адлер» автомобиль гъуэгу гъунап-
къэ зэпрыкIыпIэмрэ я лэжьыгъэр игъэ-
псынщIэнущ. НаIуэу зэрыщытщи, нобэкIэ а 
тIумкIэщ Урысейм и цIыхухэр Абхъазым и 
щIыналъэм зэрихьэфыр. Апхуэдэ дыдэу 
инщ Абхъазым и дежкIэ иIэну мыхьэнэри: 
абы и фIыгъэкIэ щIыналъэм зыщызы-
гъэпсэхуну кIуэхэм я бжыгъэм хэхъуэнущ, 
абы къыдэкIуэуи къэралитIыр IуэхукIэ нэхъ 
быдэу зэпыщIа хъунущ, - жиIащ Вольвач 
Дмитрий.

КъулыкъущIэм и псалъэхэм ятепщIыхь -
мэ, зи гугъу тщIы аэропортыр къыщызэ-
Iуахыну зэманыр жыжьэжкъым. Лъэны-
къуэхэр тепсэлъыхьакIэщ авиакомпаниехэр 
зэрылэжьэнум, зекIуапщIэм я уасэхэм, нэ-
гъуэщI Iуэхухэми. 

УЭРДОКЪУЭ Женя.

Дыжьын»
Къэбэрдей-Балъкъэр Республикэм

и Парламентым и депутатхэр хах

окIадэм и 8-мФ VII  зэхуэсыгъуэ

Къэбэрдей-Балъкъэр Республикэм промышленнэ продукцэр 
хабзэншагъэкIэ щызегъэкIуэным пэщIэтынымкIэ комиссэм 

хэтхэм теухуауэ Къэбэрдей-Балъкъэр Республикэм и Iэтащхьэм 
2020 гъэм мэлыжьыхьым и 10-м къыдигъэкIа Указ №38-УГ-м 

зэхъуэкIыныгъэхэр хэлъхьэным и IуэхукIэ 

Къэбэрдей-Балъкъэр Республикэм
и Iэтащхьэм и Указ

1. Къэбэрдей-Балъкъэр Республикэм промышленнэ продукцэ 
 хабзэншагъэкIэ щызегъэкIуэным пэщIэтынымкIэ комиссэм хэтхэу 
Къэбэрдей-Балъкъэр Республикэм и Iэтащхьэм «Къэбэрдей-Балъ-
къэр Республикэм промыш леннэ продукцэр хабзэншагъэкIэ щы-
зегъэкIуэным пэ щIэтынымкIэ комиссэм хэтхэр къэщтэным и Iуэху-
кIэ» 2020 гъэм мэлыжьыхьым и 10-м къыдигъэкIа Указ №38-УГ-мкIэ 
къащтам мыпхуэдэ зэхъуэкIыныгъэхэр хэлъхьэн:

а) Комиссэм мы къэкIуэнухэр хэгъэхьэн:
Крючков В. Г. - Къэбэрдей-Балъкъэр Республикэм къэрал кIуэцI 

IуэхухэмкIэ министрыр (Комиссэм и унафэщIым и къуэдзэщ)
Быф Б. Хь. - Ветеринар икIи фитосанитар кIэлъыплъыныгъэмкIэ 

федеральнэ IуэхущIапIэм и Кавказ Ищхъэрэ щIыналъэ зэхуаку 
 къудамэм и унафэщIым и къуэдзэр

Васильченкэ Д. А. - Урысей Федерацэм и Президентым и пол-
номочнэ лIыкIуэу Кавказ Ищхъэрэ федеральнэ округым щыIэм и 
аппаратым Къэбэрдей-Балъкъэр РеспубликэмкIэ и федеральнэ 
 инспектор нэхъыщхьэр

ЕхъулIэ А. А. - Техникэ зэгъэзэхуэжыныгъэмрэ метрологиемкIэ 
федеральнэ агентствэм и Ипщэ щIыналъэ зэ хуаку управленэм 
Ипщэ федеральнэ округымрэ Кавказ Ищхъэрэ федеральнэ ок-
ругымрэ Къэбэрдей-Балъкъэр РеспубликэмкIэ къэрал кIэлъып-
лъыныгъэмкIэ иIэ къудамэм и унафэщIыр.

б) Комиссэм хэгъэкIын Мэкъуауэ Т. Э., Мамбэт А. Хь., Меркулов  
Б. Е., Павлов В. П. сымэ.

2. Мы Указым къару егъуэт Iэ щыщIэздза махуэм щегъэжьауэ.
 Къэбэрдей-Балъкъэр Республикэм
 и Iэтащхьэ                                                     КIУЭКIУЭ  Казбек
Налшык къалэ
2024 гъэм мэкъуауэгъуэм и 10-м
№44-УГ

Музыкант ныбжьыщIэхэу-оркестрхэм къыщагъэсэбэп 
IэмэпсымэхэмкIэ гъэзэщIакIуэхэу Iэзагъышхуэ

къызыкъуэзыхахэм Къэбэрдей-Балъкъэр Республикэм и 
Iэтащхьэм и стипендиехэр 2024 гъэм етыным и IуэхукIэ

Къэбэрдей-Балъкъэр Республикэм и 
Iэтащхьэм и Указ

«Музыкант ныбжьыщIэхэу-оркестрхэм къыщагъэсэбэп Iэмэ псы-
мэхэмкIэ гъэзэщIакIуэхэу Iэзагъышхуэ къызыкъуэзыхахэм папщIэ 
Къэбэрдей-Балъкъэр Республикэм и Iэтащхьэм и стипендиехэр 
гъэувыным и IуэхукIэ» Къэбэрдей-Балъкъэр Республикэм и Iэта-
щхьэм 2023 гъэм бадзэуэгъуэм и 25-м къыдигъэкIа Указ №71-УГ-м 
ипкъ иткIэ унафэ сощI:

Музыкант ныбжьыщIэхэу-оркестрхэм къыщагъэсэбэп Iэмэ псы-
мэхэмкIэ гъэзэщIакIуэхэу Iэзагъышхуэ къызыкъуэзыхахэм папщIэ 
Къэбэрдей-Балъкъэр Республикэм и Iэтащхьэм игъэува стипен-
диехэр ирагъэкIуэкIа зэпеуэм кърикIуахэм япкъ иткIэ 2024 гъэм 
етын:

Асафьевэ Далилэ Роман и пхъум - «Темыркъан Б. Хь. и цIэр 
зезыхьэ Къэбэрдей-Балъкъэр къэрал филармоние» щэнхабзэмкIэ 
къэрал кIэзонэ IуэхущIапIэм и симфоние оркестрым и артисткэм;

АфIэунэ Фаридэ Хьэжмурат и пхъум - «Темыркъан Б. Хь. и цIэр 
зезыхьэ Къэбэрдей-Балъкъэр къэрал филармоние» щэнхабзэмкIэ 
къэрал кIэзонэ IуэхущIапIэм и симфоние оркестрым и артисткэ нэ-
хъыжьым;

Веденеевэ Аминат Магомед и пхъум - «Темыркъан Б. Хь. и цIэр 
зезыхьэ Къэбэрдей-Балъкъэр къэрал филармоние» щэнхабзэмкIэ 
къэрал кIэзонэ IуэхущIапIэм и симфоние оркестрым и артисткэм;

Къэзанш Мурат Хьэсэн и къуэм - «Темыркъан Б. Хь. и цIэр зе-
зыхьэ Къэбэрдей-Балъкъэр къэрал филармоние» щэнхабзэмкIэ 
къэ рал кIэзонэ IуэхущIапIэм и симфоние оркестрым и артист 
пажэм;

КIасэ Амал Артур и пхъум - «Темыркъан Б. Хь. и цIэр зезыхьэ 
Къэ бэрдей-Балъкъэр къэрал филармоние» щэнхабзэмкIэ къэрал 
кIэзонэ IуэхущIапIэм и симфоние оркестрым и артисткэ пажэм;

Михайловэ Любовь Сергей и пхъум - «Темыркъан Б. Хь. и цIэр 
зе зыхьэ Къэбэрдей-Балъкъэр къэрал филармоние» щэнхабзэмкIэ 
кIэ зонэ IуэхущIапIэм и симфоние оркестрым и артисткэ нэхъы-
жьым;

Мусукаевэ Джамиля Мурадин и пхъум - «Темыркъан Б. Хь. и 
цIэр зезыхьэ Къэбэрдей-Балъкъэр къэрал филармоние» щэнхаб-
зэмкIэ къэрал кIэзонэ IуэхущIапIэм и симфионие оркестрым и ар-
тисткэм;

Хъурей Максим Сергей и къуэм - «Темыркъан Б. Хь. и цIэр 
зезыхьэ Къэбэрдей-Балъкъэр къэрал филармоние» щэнхабзэмкIэ 
къэрал кIэзонэ IуэхущIапIэм и симфоние оркестрым и артистым.
  Къэбэрдей-Балъкъэр Республикэм
  и Iэтащхьэ                                  КIУЭКIУЭ  Казбек
Налшык къалэ
2024 гъэм мэкъуауэгъуэм и 10-м
№45-УГ

Къэбэрдей-Балъкъэр Республикэм и Iэтащхьэ 
КIуэкIуэ Казбек иригъэкIуэкIащ КъБР-м Наркоти-
кым пэщIэтынымкIэ и комиссэм и зэIущIэ. Абы хэ-
тащ КъБР-м и Парламентым и УнафэщI Егоровэ Та-
тьянэ, КъБР-м и Правительствэм и УнафэщI Мусу-
ков Алий, республикэм и муниципалитетхэм, хабзэ-
хъумэ, къэпщытакIуэ-кIэлъыплъакIуэ IэнатIэхэм я 
унафэщIхэр.

НЫБЖЬЫЩIЭХЭМРЭ щIалэгъуалэмрэ наркома-
нием щыхъумэнымкIэ къагъэсэбэп Iэмалхэм, сабий-
щIалэгъуалэ зэгухьэныгъэхэм ирагъэкIуэкI лэжьы-
гъэхэм хэшэнымкIэ, щIэныгъэ гуэдзэн щрат Iуэху-
щIапIэхэм къыщызэрагъэпэщ дерсхэм дегъэхьэхы-
нымкIэ зэфIагъэкIхэм тепсэлъыхьащ КъБР-м 
егъэ джэныгъэмрэ щIэныгъэмкIэ и министр Езауэ 
 Анзор, щIалэгъуалэм я IуэхухэмкIэ министр Лу 
Азэмэт, щэнхабзэмкIэ министр Къумахуэ Мухьэдин, 
узыншагъэр хъумэнымкIэ министр Къалэбатэ Рус-
там, Аруан, Май район администрацэхэм я уна фэщI-
хэр. Республикэм щыIэ наркологие щытыкIэр зы-
хуэдэм и гугъу ищIащ КъБР-м Экономикэ, жылагъуэ 
шынагъуэншагъэмкIэ и советым и секретарь Залиха-
нов Къанщобий. 

ЗэIущIэм щыжаIахэм япкъ иткIэ, КIуэкIуэ Казбек 
пщэрылъ ящищIащ щIалэгъуалэр наркоманием 
 щыхъумэнымкIэ ирагъэкIуэкI Iуэхухэр щIагъэхуэб-
жьэну, сабий, ныбжьыщIэ нэхъыбэ узэщIыныгъэ 
лэжьыгъэхэм драгъэхьэхыну. Республикэм и Iэта-
щхьэм къыхигъэщащ цIыхухэм япэ медицинэ дэIэ-
пыкъуныгъэхэр щыхуащIэ медицинэ IэнатIэхэм а 
Iуэхум гулъытэ нэхъ хуащIыну, муниципалитетхэмрэ а 
унэтIыныгъэмкIэ жэуап зыхь ведомствэхэмрэ я зэ-
дэлэжьэныгъэхэр ирагъэфIэкIуэну. 

Урысей Федерацэм и бгылъэхэм 
нэхъ лъагэ дыдэу тет «Iуащхьэмахуэ» 
курортым лыжэкIэ къыщыщыбжыхь 
хъуну зэманыр и кIэм нэблэгъащ икIи 
мэ къуауэгъуэм и 17-м щегъэжьауэ 
абы и джабэ нэкIухэм зыри кIэра-
гъэхьэнукъым. ЛыжэкIэ къэзы жы-
хьыну зы фIэфI хэм апхуэдэ Iэмал мы 
гъэм махуэ 208-кIэ яIащ.

КЪЫХЭДГЪЭЩЫНЩИ, дызэрыт 
илъэ сым туристу Iуащхьэмахуэ лъапэ 
щыIам и бжыгъэм процент 12-кIэ 
къыхэхъуащ икIи цIыху 499 104-рэ ар 
хъуащ, нэгъабэ щыIар цIыху 447 360-
рэщ. Ахэр узыщыгуфIыкI, зыужьыны-
гъэм и нэщэнэ бжыгъэхэщ.

«Дуней псом щыцIэрыIуэ «Iуащхьэ-
махуэ» курортыр, 1970 гъэхэм я пэщIэ-
дзэм Къэбэрдей-Балъкъэрым къыщы-
зэрагъэ пэщам, иджыпсту зэхъуэ кIы-
ныгъэш хуэ хэр къыщокIуэкI УФ-м 
 Экономикэ зыу жьыныгъэмкIэ и ми нис-
терствэм и нэIэ щIэту. Илъэс блэкIам 
дукъуэдиящ лыжэ кIэ укъыщежэх хъу 
гъуэгущIэхэр, кило метрих я кIыхьа-
гъыу, я гугъуагъкIи ахэр зэщхьэщыкIыу. 
Абы щыщу километри 2,5-рэ зи кIы-
хьагъ гъуэгум лэжьэн иригъэжьащ, 
мыдрей къэнэжар 2026 гъэм дутIып-
щынущ», - жиIащ иджыблагъэ  УФ-м 

ЗыплъыхьакIуэхэм папщIэ

КЪЭРЭШЕЙ-ШЭРДЖЭС. Республикэм 
къыщызэрагъэпэщынущ и турист гъуэ-
гуанэхэмрэ щIыпIэ гъэщIэгъуэнхэмрэ 
уахэзыгъэгъуазэ турист портал. КъШР-м 
и Iэтащхьэ Темрезов Рашид апхуэдэ пщэ-
рылъ щищIащ щIыналъэм и Парламен-
тым зыщыхуигъазэм. УнафэщIым къы-
хигъэщащ туризмэм зэрызиужьыр икIи 
республикэм дежкIэ абы мыхьэнэш хуэ 
зэриIэр.

- ИУЖЬ илъэсхэм ди деж я нэгу зыщра-
гъэужьыну къакIуэхэм я бжыгъэм хэхъуэ зэ-
пытщ. Нэгъабэ и закъуэ республикэм 
къэкIуащ турист мелуани 2-рэ мини 100-м 
щIигъу. Илъэс къэс процент 15 - 20-кIэ нэ-
хъыбэ къытхуоблагъэ. «Домбай», «Архъыз» 
курортхэр ящыщщ щIымахуэм цIыхухэм зы-
щагъэпсэху нэхъ щIыпIэ цIэрыIуэхэм, - 
жиIащ Темрезовым.

2030 гъэм ирихьэлIэу республикэм 
зыплъыхьакIуэ кIуэхэм хуэдитIкIэ хэхъуэну 
хуагъэфащэ. Нэхъыщхьэр тыншыгъуэ псо-
ри яIэу икIи зыхуей ягъуэту зрагъэгъэп-
сэхунырщ. А мурадыр зрагъэхъулIэнырщ 
КъШР-м и Iэтащхьэм и жэрдэмри зыхуэ-
гъэзар.

Сабий унэм щыIащ

ХэкIыпIэхэр къагъэлъагъуэ
РЕСПУБЛИКЭМ и Iэтащхьэм блэкIа пIалъэм ялэжьахэр къызэщIикъуэжынущ, адэ кIэ 

 КъБР-м зэрызрагъэужьыну Iэмалхэр  игъэ белджылынущ. ГъэзэщIакIуэ IэнатIэм къалэн 
щхьэхуэхэр хуигъэувынущ Урысейм и Президент Путин Владимир лъэпкъ Iуэху  хэр 
зэфIэхыным теухуауэ къыхилъхьахэр и лъабжьэу. Экономикэм, ухуэныгъэм, псэу кIэр 
егъэфIэкIуэным, хьэрычэт Iуэхур гъэ кIуэтэным, узыншагъэм, егъэджэныгъэм, щIалэ-
гъуалэм зэрадэлажьэм, къэрал, муниципальнэ IуэхущIапIэхэм зегъэужьыным, республи-
кэм и цIыхухэм я улахуэм хэгъэ хъуэ ным - абыхэми нэгъуэщIхэми щытепсэ лъы хьынущ 
Зэрызыхуигъазэм. 

Гулъытэ лей хуищIынущ дзэ Iуэху хэхам къулы къу щезыхьэкIхэмрэ абыхэм я уна гъуэ-
хэмрэ ядэIэпыкъуным. 

КъБР-м и Iэтащхьэм щIыналъэм и Парламентым Зэрызыхуигъазэр эфир занщIэу къа-
гъэлъэгъуэнущ «Россия 24 КБР», «1 КБР» телеканалхэм, КIуэкIуэ Казбек  ВКонтактем щиIэ 
напэкIуэцIым, КъБР-м и Iэтащхьэм и администрацэм и телеграм-каналым, апхуэдэуи 
 къатынущ Урысейм и радиомрэ (101.8 FM) Къэбэрдей-Балъкъэрым и радиомрэ (99,5 FM).

Нобэ  сыхьэт  12-м
Къэбэрдей-Балъкъэр Республикэм и Iэтащхьэ

КIуэкIуэ Казбек КъБР-м и Парламентым зыхуигъэзэнущ 

Бжыгъэхэр 
я нэщэнэщ

экономикэ зыужьыныгъэмкIэ и ми-
нистр Назаров Сергей. 

Статистикэм къызэригъэлъагъуэм-
кIэ, мы гъэм «Iуащхьэмахуэ» курортым 
щы хьэщIахэм я процент 57-р бгым лы-
жэкIэ къежэхын зыфIэфIхэмрэ сноу-
бордистхэмрэщ, процент 43-р турист-
хэрщ. Абы къегъэлъагъуэ лыжэкIэ къэ-
зыжыхьхэм къадэкIуэу, щIыналъэм и 
щIыпIэ дахэ - хэр зэзыгъэлъагъуну, я 
нэгу зезыгъэу жьыну къакIуэхэм я бжы-
гъэми къы зэ рыхэхъуэр. 

«ЩIымахуэ лъэхъэнэм зы махуэм 
 къриубыдэу ику иту цIыху 2400-рэ ку-
рортым щыIащ. МазэкIэ къэбгъэлъа-
гъуэмэ, гъатхэпэм хуэзэу цIыху 103 378-
рэ Iуащ хьэмахуэ лъапэ къэкIуащ. 
Апхуэдиз цIыхум зэуэ а щIыпIэм зэи 
зыщагъэпсэ хуакъым нэхъапэхэм. Зы 
далэкIэ Iуащ хьэмахуэ лъапэ нэхъыбэ 
дыдэу цIыху щыщыIар щIышылэм и 
2-рщ - ахэр цIыху 7218-рэ хъурт.

Ди дежкIэ ахэр къызэрыгуэкI бжы-
гъэкъым, атIэ ар курортым адэкIэ зэры-
зедгъэужьын щIыкIэм дезыгъэгупсыс 
Iуэхугъуэщ. Дауи, дэ ди плъапIэщ Iуащ-
хьэмахуэ лъапэ илъэс хъурейкIэ зы-
щыбгъэпсэху хъун щIыпIэ тщIыну, щIы-
махуэм къакIуэ цIыхухэм я куэдагъым 
 хуэдиз гъэмахуэми къытхуеблагъэ 
 хъуну», - жиIащ Кавказ.РФ-м и унафэщI 
Юмшанов Андрей. 

Апхуэдэуи мы гъэ щIымахуэм «Iуащ-
хьэмахуэ» курортым лэжьэн щыщIи-
дзащ инструкторхэм я IуэхущIапIэм 
икIи а IэщIагъэр яIэу туристхэм ядэ-
лэжьэну  хуит зыщI дэфтэрхэр 150-м 
иратащ. Абы нэмыщI, бгыщхьэм къы-
щежьэ уэсу кхъуэм пэщIэт къулыкъу 
езы курортым ейуэ къызэригъэпэщащ, 
хьэщIэхэм я  машинэхэр щагъэувын 
щIыпIэшхуэ къызэIуихащ. 

ПсапащIэ Iуэхугъуэу Кавказ.РФ-м 
иригъэкIуэкIхэм хыхьэу социальнэ 
 программэ щхьэхуэхэр зэхагъэуващ 
зауэ зэпэ щIэувэныгъэхэм я ветеран-
хэм, дзэ Iуэху хэхам хэтхэмрэ абыхэм я 
унагъуэхэм щыщхэмрэ щхьэкIэ. Зауэ-
лIу 13000-мрэ абыхэм я Iыхьлыхэмрэ 
мы гъэм Iэмал яIащ пщIэ щIамыту 
кIапсэ гъуэгухэмкIэ зекIуэну.

Иужьрей илъэс 15-м щымыIауэ сноу-
парк лажьэу ирагъэжьэжащ икIи абы 
къыщажыхьащ цIыху 1500-м. 

Спорт мыхьэнэ зиIэ Iуэхугъуэхэм 
ящыщу Iуащхьэмахуэ лъапэм ще-
кIуэкIащ  УФ-м бгым лыжэкIэ къежэ-
хынымкIэ и чемпионат, бжьыпэр убы-
дыным хуэунэтIа зэхьэзэхуэ, УФ-м и Ку-
бокыр къэхьыным хыхьэу зэпеуэ икIи 
абыхэм хэтащ къэралым и щIыналъэ-
хэм щыщу 16-м я спортсмени 115-рэ. 

АЛЫДЖЫКЪУЭ  Руслан.

2024 гъэм и етIуанэ илъэс ныкъуэм 
щIэджы кIа кIуэхэм яIэ рыхьэну га зет-
хэмрэ журналхэмрэ Iэ щы щIадз зэ-
маныр еух. «Адыгэ псалъэ»  га  зе тыр 
зыIэ рыхьэну  хуей   хэм хъыбар фыдо-
гъащIэ - ар  къевгъэхьын пап щIэ Iэ 
щыщIэвдз  хъу нущ Уры сей  пощ тым и 
дэтхэнэ IуэхущIапIэми.

Мази 6-м «Адыгэ псалъэ» газетым 
и уасэщ:

унэм ныфхуахьыну фы хуей мэ - сом 
897-рэ кIэ пIейкIэ 96-рэ;

фэ езым пощтым къы щы ф щ -
тэжынумэ - сом 814-рэ кIэ пIейкIэ 26-
рэ.

Ди индексыр П5894

Къэнэжар махуи 5-щ

Видеоконференц жыпхъэм иту КъБР-м и Iэтащхьэ КIуэкIуэ Казбек хэтащ 
УФ-м къэрал кIуэцI IуэхухэмкIэ и министр, полицэм и генерал Колокольцев 
Владимир и унафэм щIэту екIуэкIа, Наркотикым пэщIэтынымкIэ къэрал ко-
митетым и зэIущIэм.

2023 гъэм комитетым иригъэкIуэкIа лэжьыгъэм кърикIуахэр къапщытэ жащ: 
IT-технологиехэр къагъэсэбэпурэ ялэжьхэри хэту  наркощIэпхъаджагъэу къы-
щIагъэщхэр нэхъыбэ хъуащ, щIалэгъуалэр а щхъухьым щыхъумэнымкIэ ира-
гъэкIуэкI Iуэхухэр щIагъэхуэбжьащ. Гулъытэ нэхъ хуэщIыпхъэщ наркотикхэр 
зэзызыхьэлIэ куэд а щхъухьым зэрилIыкIым. Синтетикэ наркотикхэр хабзэм 
 къемызэгъыу зэзыгъэкIуэкIхэм яхь жэуапыр нэхъ ткIий ящIащ Урысейм и МВД-м 
и жэрдэмкIэ. Апхуэдэу зэIущIэм щытепсэлъыхьащ щхъухьыр зэзыхьэлIэ хэр 
къыщIэгъэщынымкIэ ирагъэкIуэкIыну кIэлъыплъыныгъэхэр къызэрызэрагъэ-
пэщынум, къэралым щыIэ наркологие щытыкIэр къызэрапщытам кърикIуахэм 
икIи хэплъащ илъэс къэс УФ-м и Iэтащхьэм хуащI докладым и проектым.

Наркотик  зэзыхьэлIэхэр  къыщIагъэщ

Ди къуэш
республикэхэм

Дунейм
щыхъыбархэр

Зыгъэхьэзырар 
ЩХЬЭЩЭМЫЩI Изэщ.

Къанжэр  и  бзэ  токIуадэ.
Лъэпкъ Iущыгъэ:

Сочэ щыIэ Мывэгухъу Iуащхьэм и Iэхэлъахэм къы-
щагъуэтащ испы унэ, алъандэрэ КъухьэпIэ Кавказым 
щамылъэгъуа тхыпхъэхэр тедзауэ. Абы пасэрей цIыхур 
щыхьым ещакIуэу къыщыгъэлъэгъуащ. 

РАН-м и Субтропик щIэныгъэ IуэхущIапIэм и тхыдэ-щэн-
хабзэ къудамэм и унафэщI Кизилов Андрей зэрыжиIэмкIэ,  
Кавказым испы унэу къыщагъуэтам сурэт зытета яхэта-
къым.

- Испы унэм и IуплъапIэм цIыхухэр щыхьым ещакIуэу 
сурэт тетщ. Дызэрыщыгъуазэщи, апхуэдэ теплъэгъуэхэр 
тетщ Евразием къыщагъуэтыж пасэрей мывэхэми бгъуэн-
щIагъ блынхэми. Ауэ Кавказым япэ дыдэу дыщрихьэлIэу 
аращ. 

Кизиловым зэрыжиIэмкIэ, сурэтым къыщыгъэлъэгъуащ 
щыхь анэрэ щIэжьейрэ, шабзэ яIэщIэлъу щакIуитI, зэIэ-
пэгъуу къафэу цIыхуих, бзууитху, щыхьхэм якIэлъыжэу хьэ 
зыбжанэ. Мэз псэущхьэхэри, цIыхухэри, къафэри архео-
логием фIыуэ ицIыхумэ, бзу сурэтым урихьэлIэххэркъым. 

Испы унэр щIым куууэ хэлъщ, сурэтыр апхуэдэ дыдэу 
IупщIкъыми, къызэрыгуэкI зыплъыхьакIуэм гу лъитэну-
къым, ауэ 2023 гъэм къахута фэеплъыр щэнхабзэм и            
щIэину къалъытауэ яхъумэ. 

ФЫРЭ Анфисэ. 

Я ныбжьэгъу пэжу 
къалъытэ

УФ-м и Президент Путин 
Вла димиррэ КНДР-м и Уна-
фэщI Ким Чен Ынрэ Пхе-
ньян щрагъэкIуэкIа зэIу-
щIэм щытепсэлъыхьащ 
Уры сеймрэ Корее Ищ-
хъэрэмрэ адэ кIэ зэхуаIэну 
зэпыщIэныгъэ хэм, эко-
номикэ, шына гъуэншагъэ               
я лъэныкъуэкIэ  ира гъэ- 
  кIуэкIыну Iуэхухэм, ду -
нейпсо мыхьэнэ зиIэ Iэна-
тIэхэм зэрыщы зэдэлэ жьэ-
нум.

ЛIЫЩХЬЭХЭМ Iэ щIадзащ 
унэтIыныгъэ зэмылIэужьы-
гъуэ куэдкIэ IуэхущIэгъу зэ-
ры зэхуэхъунум теухуа зэгу-
ры Iуэ ныгъэм. «Къэрали-
тIым зэт щIылIа а зэгуры-
Iуэныгъэм Iыхьэ щхьэхуэу 
къыщыгъэ лъэ гъуащ лъэны-
къуитIым я зым къытеуэIа-
мэ, мыдрейр абы дэIэпы-
къуэгъу хуэхъун зэрыхуейр. 
Абы ипкъ иткIэ, Урысеймрэ 
КНДР-мрэ дзэ-техникэ Iуэху-
хэмкIи зэдэ лэ жьэнымкIэ Iэ-
малхэр щыIэщ», - жиIащ Пу-
тин Владимир.

КНДР-м и Iэтащхьэ Ким 
Чен Ын жиIащ Урысейр ко-
рее цIыхубэм я ныбжьэгъу 
пэжу къызэрилъытэр икIи а 

Мэкъуауэгъуэ - бадзэуэгъуэ мазэхэм ди 
губгъуэхэмрэ мэз лъапэхэмрэ гъэгъа 
зэмылIэужьыгъуэ куэд къыщызэщIэроуэ, 
бжьэхэм я фо щIыгъуэрэ ахэр къызыпа-
хынури я гъунэжу. Псэущхьэ къэзылъэтыхь 
цIыкIухэм яхэту къыщIэкIынкъым абыхэм 
нэхъ телъыджэрэ нэхъ щэху куэд зы-
хъумэрэ.

ПСАЛЪЭМ папщIэ, сыт хэтщIыкIрэ абыхэм 
ягъэхьэзыр тIатIийм и зэхэлъыкIэм (пропо-
лис), ар куэдым зэрисэбэпым нэмыщI?

«Прополис» псалъэр латиныбзэмрэ алы-
джы бзэмрэ зэгъусэу къатехъукIащ. «Про» - и 
гупэкIэ, «полис» - къалэ, быдапIэ жиIэу                   
къокI.

Инджылыз еджагъэшхуэ Морос япэу игъэ-
белджылауэ щытащ тIатIийр - бжьэхэм я 
шхэпскIэ зэджэр - бжьэхэм лъэныкъуитхукIэ 
къызэрагъэсэбэпыр: бжьэ матэхэм я дзакIэ 
тIасхъэхэр иризэщIашхэ, пхъэбгъухэр абы-
кIэ ягъэджафэ, фор щагъэтIылъ безым и 
нэрынэхэр абыкIэ ягъэбыдэ, бжьэ бынхэм я 
тIысыпIэхэр нэхъ Iузэ ящI, зэран къахуэхъун 
емыкIуэлIэфын хуэдэу. Дунейр къаще-
щIыIэкIым деж тIатIийр я гъуэ ипщхьэпIэхэм 
нэхъыбэу IуацIэлъ, бжьэ матэм хуабэр иIы-
гъын щхьэкIэ. Апхуэдэу фор зэрылъ безыр 
къемыхуэхыу иIыгъын хуэдэу, тIатIиймкIэ 
 рамэ блыпкъыр и щхьэмкIэ щрагъэубыд, 
безыщIэхэм я кIуэцIыр кърагъэжыкIри, и 
щхьэри абыкIэ зэхуащIыж. 

Гу лъамытэнкIэ Iэмал имыIэу, фор зыщIэлъ 
безыр зыIыгъ тIатIийм и пIалъэр зэрикIыу, 
бжьэ цIыкIухэр йожэри, а жьы хъуар къы кIэ-
рашхыкIыж, абы и пIэкIэ щIэрыщIэу зэры-
Iуагъэжыхьыжыным хэту.

Мэз Iувхэм щыпсэу бжьэхэм я тIысыпIэр 
лъагэу Iэта жыг гъуанэхэрщ. Псори зэры щы-
гъуазэщи, гъуанэ зиIэр жьы хъуа, щыуэ ху-
ежьа, микроорганизмэхэри щыбэгъуа жыг-
хэрщ. АтIэ апхуэдиз къабзагъэ зыбгъэ дэлъ-
хэм щхьэ тIысыпIэу къыхахрэ а щIыпIэ мы-
къабзэр?

Ар абыхэм зыкIи зэран зыхуагъэхъуркъым. 
Жыг гъуанэм итIысхьэн ипэкIэ, ар зэрыщыту 
къраикI микроорганизмхэр зэтезыукIэ а тIа-
тIиймкIэ. Бжьэ фом кIэлъыдокIуей, хьэпщ-
хупщ цIыкIухэр ауэ къэгъэнауэ, дзыгъуэхэри, 
уеблэмэ блэхэри. Ахэр щIэх дыдэу езы бжьэ-
хэр йожэри ираукIыхь. Я къарур зыпэ мы-
лъэщыр, яукIа нэужь, ахэр гъуэм къидзы-
жынырщ. А къинар абы, дауи, ифыхьынущ, 
бжьэхэр абы хэсынкIэ Iэмал имыIэу. Арщ-
хьэкIэ, бжьэ цIыкIухэм абыи Iэмал телъыджэ 
къыхуагъуэт - щыщ къы щIэ мы щы жыху 
шхэпсымкIэ зэщIашхэри, микроорганизмхэр 

Урысей ФСБ-м и управленэу КъБР-м 
щыIэм и лэжьакIуэхэм, экстремизмэм 
пэщIэт Iуэхухэр ирагъэкIуэкIыу къызэпау-
дащ Бахъсэн районым щыпсэум илэжь 
щIэпхъаджагъэр. 

ЗЭРАУБЗЫХУАЩИ, абы социальнэ сетхэм 

язым щызэбгригъэхырт экстремизмэмрэ 
терроризмэмрэ къыхуезыджэхэр. 

КъБР-м щыIэ УФСБ-м и Следственнэ 
Iэ натIэм уголовнэ Iуэху къиIэтащ УФ-м и 
УК-м и 280-нэ статьям и 2-нэ Iыхьэм ипкъ 
иткIэ. Ар илъэси 5-кIэ ягъэтIысынкIэ  
 мэхъу.

Къэбэрдей-Балъкъэрым Мэкъумэш хозяйствэмкIэ 
и министерствэм къызэритамкIэ, щIыналъэм балий-
Iэрысэр еужьэрэкIыу къыщыпачыж. А къэкIыгъэр 
ди деж щIыпIэ куэдым щыхасэркъым икIи абы 
елэжьхэри куэд хъуркъым - нэхъыбэу къуажэдэс-
хэрщ.

ПХЪЭГУЛЪЫМ, балийм, балийIэрысэм, шэфталым, 
хуэ рэджэм псоми зэхэту ди деж щаубыдыр гектар мини                                  
2,2-рэщ, абы щыщу мин 1,5-р унагъуэхэм яйщ. УФ-м 
СтатистикэмкIэ и къэрал управленэм иджыблагъэ 
къызэритамкIэ,   2023 гъэм а пхъэщхьэмыщхьэхэм ящы-
щу псори зэхэту кърахьэлIэжар тонн мин 42-рэ хъуащ 
икIи 2022 гъэм щыIа бжыгъэхэм нэхърэ проценти 7,8-кIэ 
нэхъыбэщ. 

Къэдгъэлъагъуэмэ, Кавказ Ищхъэрэм и щIыналъэхэм 
н эгъабэ къыщыпачыжам я процент 25-р Къэбэрдей- 
Балъкъэрым къылъос икIи абыкIэ КИФЩI-м етIуанэ 
увыпIэр щи Iыгъщ. 

ХЬЭЩЫКЪУЕЙ  Олег. 

ЦIыхубэ лъагъуныгъэ 
мыкIуэщIыжыр къэзы лэ-
жьа урыс усакIуэшхуэ Пуш-
кин Александр къызэра-
лъхурэ мы гъэм илъэс 
2 25-рэ ирокъу. Зи псалъэр 
нахуэ, зи бзэр къабзэ, зи 
гупсысэр куу усакIуэшхуэм 
цIыхухэм фIыуэ щIалъэ-
гъуам и щхьэусыгъуэщ сыт 
хуэдэ Iуэхугъуэ къиIэтми, 
цIыкIуми инми зыхащIэну, 
тхьэмыщкIэми бейми зэха-
щIыкIыну тхэуэ зэрыщы-
тар.

УСАКIУЭШХУЭМ дежкIэ 
мы хьэ нэшхуэ зиIар жылэм 
 зэхащIыкIын бзэкIэ и къа-
лэмыпэр игъэбзэнырт, лъэп-
къым къыдалъхуа бзэм и гуа-
щIэр къэIэтынырт. Пушкин 
Александр хузэфIэкIащ и 
 анэ дэлъхубзэм къару мы кIуэ-
щIыж зэриIэр, сыт хуэдэ 
гупсысэри абыкIэ къып хуэ-
Iуэтэну зэрыщытыр къигъэ-
лъэгъуэн. Пэж дыдэуи, уса-
кIуэм и IэдакъэщIэкIхэр  псори 
зэхэплъхьэжрэ уахэплъэж -
мэ, зытемыIэба Iуэху гъуэрэ 
курыхыу къызэкIуэцIимыха 
гуп  сысэрэ щыIэкъым жы пIэ-
ным хуэдизщ.

Пушкиным и щIэиныр мы 
лъэхъэнэм ар къызыхэкIа 
лъэпкъым и закъуэкъым 
зейуэ къалъытэр. Абы и 
 усыгъэри и прозэри дуней-
псо литературэ хъугъуэфIы-
гъуэм щыщ хъуащ. Къап-
щтэмэ, абы и усэхэмрэ поэ-
мэхэмрэ бзэ 700-м щIигъукIэ 
зэрадзэкIащ. Ахэр къэрал 
куэ  дым курыт щIэныгъэ щра-
гъэгъуэт я IуэхущIапIэхэм   
щадж, щызрагъащIэ, къыща-
хутэ. Урысыбзэр зэзыгъэщIэ-
ну иужь ихьэхэм я зэфIэкIыр 
усакIуэшхуэм и тхыгъэхэм 
деж щагъэунэху - ахэр къа-
гурыIуэмэ, зэрыпсалъэ бзэм-
кIэ зэрадзэкIыфмэ, урысыб-
зэр зрагъэщIауэ къалъытэ.

Пушкиныр бзэ куэдкIэ къы-
зэрагъэпсэлъам къыхэкIыу, и 
IэдакъэщIэкIхэм яжь щIыпIэ 
щэнхабзэхэми щIеху, лъэужь 
къыщегъанэ. Псалъэм и 
хьэтыркIэ, къыхэбгъэщ хъу-
нущ усакIуэм и усэ гъэпсы-
кIэр литературэ хабзэхэр 
зэзыгъэпэщ лъэпкъ куэдым 
щапхъэу къызэращтар, къи-
гъуэт тхэкIэ Iэмалхэр гъуазэ 
зэрахуэхъуар.

Пушкин Александр и усы-
гъэм нобэми яIэ мыхьэнэр 
зэрымыужьыхам и щыхьэт 
нахуэщ дуней псом щра-
гъэкIуэкI зэIущIэхэр, усэ-
радэхэр, зэпеуэхэр, Iэнэ хъу-
рейхэр. Урысейм хыхьэ щIы-
налъэхэми а лэжьыгъэр и 

«Адыгэ псалъэм» иджыри «Ленин                
гъуэгу» цIэр щызэрихьэм щыгъуэ, абы зи 
гуащIэр езыхьэлIа цIыхуфIхэм язщ Хэку 
зауэшхуэм хэта, иужькIэ илъэс куэдкIэ со-
вет къулыкъущIэу лэжьа Сэхъу Къэрэщей. 

ЖУРНАЛИСТХЭР зылъэ мы Iэсрэ яIэ-
щIэкIрэ щымыIэу къыпфIэщI щхьэкIэ, мис, 
нобэ хуэдэу газетыр илъэси 100 щрикъу ма-
хуэр къосри, лэжьакIуэ къакIуэу зэры кIуэжам 
нэхърэ нэхъыбэ  хужумыIэфыну къыщIокI 
 къалэмым и языныкъуэ лIыхъужьхэм. Ар 
езым и гъэ сэныгъэмрэ шыIэныгъэмрэ я 
Iэужьуи щIы, «сыфIмэ, езыр-езыру сыкъа-
цIыхунщ» хабзэм зэрытетым къы дэ кIуэуи 
жыIэ. 

Сэхъу Къэрэщей теухуауэ гукъэкIыж нэхъ 
купщIафIэкIэ дызыщыгугъ и шыпхъу нэ-
хъыщIэ Сэхъу КIулэ Къасболэт и пхъум теле-
фонкIэ зы пытщIа нэужь, куэдкIэ ды къи-
гъэгугъакъым. «Си  узыншагъэм Iэмалы-
шхуэ къыс  хуигъэнакъым блэкIам теухуауэ 
хъыбар кIыхь есшэжьэну, - къыджиIащ 
жьыщ  хьэ махуэм. - Ауэ Сэхъу Къэрэщей нэ-
хъыфIу зэзгъэцIыхунщ жызыIэм Къардэн Iэ-
бубэ республикэм ис цIыху цIэрыIуэхэм яте-
ухуауэ игъэхьэзырауэ щыта «ГъащIэ лъэужь» 
(«След на земле») тхылъым и цIэр къыхуиф-
Iуэ. Абы итыр нэхъыбэщ, сэ иджыпсту 
къысхуэщIэжынум нэхърэ». 

Пэжыр жыпIэмэ, Къэрэщей и къулыкъущIэ 
гъуэгуанэм нэхърэ дэ куэдкIэ ди нэ нэхъ 
къыхуикIырт ар «Ленин гъуэгум» зэры щы-
лэжьам. Апхуэдэ Iэмали щыIэу къы щIэкIащ. 
Къызэ ры щIэ кIым кIэ, Сэхъу Къэрэщейщ 
зытеухуар тхакIуэ цIэрыIуэ Къэрмокъуэ 
Мухьэмэд «ФIы куэд зыщIа цIыху» зыфIища 
и Iуэтэжыр. Ар нобэ фи пащхьэ идолъхьэ.

 

ФIы куэд зыщIа цIыху
ЦIыху гъащIэ къезыхьэлIэ сэ лIыжьыр 

унафэщI куэдым садэлэжьащ. А псоми зы 
щхьэкIэ къахощ цIыху Iущу, хьэлэлу, нэмыс 
хэлъу, фIы куэд ищIэу дунейм тета Сэхъу 
Къэрэщей. ПсэкIи теплъэкIи цIыху дахэт ар, 
куэдым хуэ Iэзэт, гуп хэтыкIэ зыщIэт. Си жур-
налист лэжьыгъэ кIы хьым щыщIэздзэм япэ 
дыдэ сызрихьэлIахэм, сэбэп къы с х уэхъуахэм 
ящыщщ ар.

Дэ пединститутым и адыгэ къудамэм ды-
щыщIэса зэманым тхакIуэхэм, журналист-
хэм куэдрэ дахуэзэу, абыхэм чэнджэщ къы-
дату щы тащ.

Сэ нэхъ сызыпыщIауэ щыт «Ленин гъуэгу» 
газетым Сэхъур жэуап зыхь секретару 
щылажьэрт. Зы тхыгъэ цIы кIу гуэр схьыри га-
зетым и  редакцэм сыкIуауэ Къэрэщей сыхуэ-
защ, си тхыгъэм къеджэри, гупсэхууи 
къызэп сэ лъащ. Ар щхьэтечу, ехьэкI-къехьэкI 
хэмылъу псалъэрт. И нэ губзыгъитIыр 
къыстриу быдэри зыкъысхуигъэзащ:

- Къэрмокъуэ и къуэ цIыкIу, студентыр 
зищIысыр сэ сощIэ. Мы къэпхьар газетым те-
ддзэмэ, сом къы пэкIуэнур уэркIэ зэры-
мылейр гурыIуэгъуэщ, зи щIалэгъуэм и зэ-
маныр зэрылъапIэми сыщыгъуазэщ. Иджы 
умыукIытэу икIи пэжыр иумыхьэкIыу къы з-
жеIэт ущIэтхэм и щхьэусыгъуэр?

- Ахъшэри къызэлеекIыркъым, ауэ ара-
къым сыщIэтхэр, - жызоIэ.

АдэкIэ къыпысщэнуми емы жьэу Къэрэ-
щей аргуэру къызоупщI:

- АтIэ сыт?
- СщIэркъым ар къызыхэ кIыр, ауэ си псэм 

фIэфIщ сыт  хэну.
- Ар зэрылэжьыгъэ гугъур пщIэрэ?
- СщIэ си гугъэщ. Мы къэсхьар зэ стхыри 

сигу иримыхьыжу аргуэру къистхыкIыжащ.
 - Мис ар сигу ирохь… «Узэгугъур къогугъ-

уж» жаIэу зэхэпха?
 - Ар ди дадэ и псалъитIым язщ.
- АтIэ, Мухьэмэд, иджы сэ жысIэм къе-

даIуэ. УэркIэ иджыпсту нэхъыщхьэр мы 

 гуащIэгъуэ дыдэу щокIуэкI. 
Апхуэдэу Бэрбэч ХьэтIутIэ и 
цIэр зезыхьэ Къэбэрдей- 
Балъкъэр къэрал университе-
тым 2016 гъэ лъандэрэ що-
кIуэкI «Бзэ куэдкIэ псалъэ 
Пушкин» фIэщыгъэр зиIэ 
пэхуэщIэ хьэлэмэтыр. АбыкIэ 
жэрдэмщIакIуэ хъуар фило-
логие щIэныгъэхэмкIэ доктор, 
профессор, КъБКъУ-м уры- 
с ы бзэмрэ бзэщIэныгъэмкIэ и 
кафедрэм и унафэщI Башие-
вэ Светланэщ. Япэ лъэба-
къуэхэр щичым, жэрдэмыр 
университетым щеджэ щIалэ-
гъуалэмкIэ зэщIа хъууэ щы-
тамэ, иужьрей илъэс зытIум 
абы дунейпсо мыхьэнэ игъуэ-
тащ.

Мы гъэм екIуэкIа зэпеуэм 
Урысейм, Къэзахъстаным, Та-
джикистаным щыщу цIыхуи 
185-рэ зэришэлIат. Иджырей 
урысыбзэм и лъабжьэр зы-
гъэтIылъа Пушкиным и бзэм 
къыщинэмыщIауэ, мы зэ-
пеуэм адыгэбзэкIэ, балъкъэ-
рыбзэкIэ, тэтэрыбзэкIэ, хьэ-
рыпыбзэкIэ, инджылызыб-
зэкIэ, франджыбзэкIэ, нэмы-
цэбзэкIэ, тыркумэныбзэкIэ, 
къэ захъыбзэкIэ, таджикы-
бзэкIэ, ермэлыбзэкIэ, белору-
сыбзэкIэ, нэгъуэщI бзэ куэд-
кIи къыщыпсэлъат. Хьэлэмэт 
дыдэт зэблэкIыу утыкум къы-
щыIу бзэхэм уедэIуэну, ахэр 
зэбгъэпщэну. Зэпеуэр 
 зэ ре кIуэкIым хэплъэну къэ-
кIуа хэр зэпымычу зэIуща-
щэрт: телъыджэ къазэрыщы-
хъум къищынэмыщIауэ, бзэ-
хэр зэрагъапщэрт, щызэтехуэ 
къы  хэкIмэ, захуэмыущэхуу 
макъ кIэ ягъэщIагъуэрт.

КъБКъУ-м иджыблагъэ щы-

зэхэтащ зэпеуэм къыхэ-
жаныкIахэмрэ щытекIуахэм-
рэ я гъэфIэж пшыхь. Абы 
 къекIуэлIащ КъБР-м и Пар-
ламентым Егъэджэныгъэм-
кIэ, щIэныгъэмрэ щIалэ-
гъуалэм я IуэхухэмкIэ и ко-
митетым и унафэщI Емуз 
Нинэрэ КъБКъУ-м и прорек-
тор Хъурей Арсенрэ.

Емуз Нинэ къызэхуэсахэм 
защыхуигъазэм къыхигъэ-
щащ еджапIэм къыхилъхьа 
пэхуэщIэм зэрызиубгъуар гуа-
пэ зэрыщыхъур, бзэ зэ мы-
лIэужьыгъуэ куэдкIэ псалъэ 
щIалэгъуалэр гъунэгъу зэ-
рызэхуищIыр. «Зыгуэр  

вжесIэнут. ФщIэрэ Пушки-
ныр лъэпкъкIэ икIи адыгэщ, 
икIи балъкъэрщ, икIи урысщ. 
Абы щыхьэт тохъуэ мы зэ-
пеуэм къыхэкIа лэжьыгъэш-
хуэр. Дахагъэм укъыхури-
джэу, цIыхубэм игъэлъапIэ 
щэнхэм ущIимыпIыкIыу щыта-
мэ, Пушкиным и усыгъэр 
апхуэдизыбзэкIэ зэрадзэкIын-
кIэ Iэмал иIакъым. Дэтхэнэ 
лъэпкъми фIыуэ къилъытэ 
псэкупсэ Iуэхугъуэ куэд 
щыIэщ, абыхэм япэджэжырти 
аращ Пушкиныр абыхэм я 
бзэхэмкIэ къыщIэпсэлъар. 
Абы и усыгъэр дунейпсо щэн-
хабзэм и фIыпIэм щыщщ, 

лъэпкъыбэм зэдайуэ, хэт 
 хуейми къыщIигъалъэрэ и 
зыужьыныгъэм хуигъэщ хьэ-
пэу. Си гуапэщ а хъугъуэфIы-
гъуэр ди щIалэгъуалэм Iэ-
щIыб зэрамыщIыр, мы зэ-
пеуэм къыхыхьэхэм я бжы-
гъэм зэрыхэхъуэр», - жиIащ 
Емуз Нинэ.

«Пушкин и усэхэр сыт щIэ-
уахътыншэр? ЩIэблэ къэс 
 зыгъэпIейтей, гъащIэм и па-
щхьэ къригъэувэ Iуэхугъуэхэм 
я жэуапыр хьэзыру къы-
зэрыритыр арагъэнущ. Да-
пщэщи еджэ «Онегин Ев-
гений», дапщэщи къызэIух 
«Гъуаплъэ шур», дапщэщи 
къэIэтыж «Хыдзэпщым ипхъу 
гъэфIэныр» - сыт щыгъуи нэ-
хъапэкIэ еджэхэм къарита 
гузэхэщIэм къыщхьэщыкIы-
нущ, Iэмалыншэу езыр псэкIэ 
зылъыхъуэ гуэрым гу лъри-
гъэтэнущ. Мис абыкIэ лъа-
пIэщ усакIуэшхуэм и щIэи-
ныр, мис аращ ар дэри щIэ-
тIэтыр», - жиIащ Хъурей Ар-
сен.

Емуз Нинэрэ Хъурей Арсен-
рэ зэпеуэм щытекIуахэмрэ 
къыщыхэжаныкIахэмрэ фIы-
щIэ тхылъхэр иратыжащ, фэ-
еплъу къахуэнэну  тыгъэ лъа-
пIэхэмкIи егуэпащ.

УсакIуэшхуэм и фэеплъ 
пшыхьхэр дяпэкIи екIуэкIы-
нущ, нэхъыбэжи зэхыхьэнущ. 
Ауэ зы Iуэху гуапэу хэлъщ мы 
къыхалъхьэ жэрдэмхэми, ар 
къыхэгъэщын хуейщ: фIым 
хуэущия хъуа щIэблэм мы-
хъумыщIагъэм гъунэгъу зы-
хуищIынукъым, атIэ абы къы-
зэрыпекIуэкIын Iэмалхэр къи-
лъыхъуэнущ, гъуэгу захуэм 
зэрытемыкIын къару и дежкIэ 
къыщилъыхъуэжынущ. Ап-
хуэдэ гуащIэ къыуат уса кIуэш-
хуэм и тхыгъэхэм, апхуэдэ 
фIэщхъуныгъэ къыпхалъхьэ 
къытщIэувэ щIалэ гъуалэ да-
хэм.

ШУРДЫМ  Динэ.

къэптхар аракъым, еджэнращи, абы егугъу. 
Къэпхьа тхыгъэми, тIэкIу ухэлэжьы хьыж мэ, 
тебдзэ хъунущ, - жиIэщ, чэнджэщ щхьэпэ 
къызитри сыкъиутIыпщыжауэ щытащ абы 
щыгъуэм.

Деджэрт, зэзэмызэ зыгуэр хэр стхыурэ ре-
дакцэм схьырти, ахэри къытрадзэрт. Ап-
хуэдэу «Жэмыш» жиIэу си очеркышхуэ тра-
дзэри, къыс щытхъуауэ щытащ. 1951 гъэм 
майм и 5-м, Печатым и махуэм ирихьэлIэу, 
Къэбэрдей АССР-м и Совет Нэхъыщхьэм и 
ЩIыхь тхылъ зрата гупым сахэхуащ. ИужькIи 
институтыр къэзуха иужь, редакцэм сы-
щылэжьэну срагъэблэгъащ.

Тхэнми мыбзаджэу сыхэзэгъат, ауэ сэ 
сызэрыгугъам нэхърэ нэхъ гугъуу къы-
щIэкIащ. Си гъусэу пединститутыр къэзыуха 
Къуэ щIысокъуэ Нурхьэлии нэкIуат редакцэ-
ми, игу иримыхьу къыIукIыжат, зы илъэси 
мы лажьэу. ТIуми ди гум темы хуэр зыт: махуэ 
псом зэбгъэпэщу птхам: «Хъуакъым, кIуэр-
къым», - жаIэу къытратхэу къыщигъэзэжырт. 
Къэ рэщей къуэдзэу тIу иIэти, абы язырат 
абыкIэ ерыщыр. «Сыт щIэмыхъуар?» - жы-
пIэмэ, дахэ-дахэу къоп салъэртэкъым. «ЩIэ-
мыхъуар - хъуакъыми аращ», - жиIэрти къып-
щы дыхьэшхырт. Ар, дауи, гутехуэ гъуейт. 
Ауэрэ си дзэр слъыурэ, тхьэмахуэ зэхуакум 
зэ екIуэкI «летучкэ» жыхуаIэр зэхуэсащ. Абы 
япэ къы щыпсалъэ хабзэр зэры-Сэхъу Къэрэ-
щейри сщыгъуп щэжри, сэ сыкъыщылъэтащ. 
Къэрэщеи зэ себжьэкъуауэри, ар зи унафэщI 
секретариатри хьэм езгъэхьри сытIысыжащ. 
Си ужькIэ езы Сэхъур къэтэджри, зыгуэрхэм 
я щхьэфэ иIэбащ, щабэу, губзыгъэу, шыIэны-
гъэ хэлъу. ИтIанэ гупым захуигъазэри жиIащ: 
«Мухьэмэд мы редакцэм къызэрыщIыхьэрэ 
сэ сыкIэлъоплъри, зы махуэм нэхърэ къы-
кIэлъыкIуэм хигъахъуэу мэлажьэ». ИтIанэ си 
дежкIэ зыкъигъазэри  къыпищащ: «Умыгуза-
вэ, Му хьэмэд, хъарзынэу ухэзэ гъащ. Дызэ-
кIужауи бжы».

Абы иужькIэ дэнэ укIуэ жынт?! Зыри къыз-
гурымыIуэжу сыджэрэзащ. Си щхьэр субы-
дыжри «шарикхэри» и пIэм хуэмурэ изэгъэ-
жащ.

Сэ Къэрэщей куэдрэ сы дэлэжьащ, зэ-
рымыпсэужрэ мызэ-мытIэуи сытетхыхьащ, 
ауэ а си губжьымрэ езым и дахэмрэ зэи и     
гугъу сщIатэкъыми, мы тхыгъэ цIыкIури 
къызрикIуар аращ.

ЧЭРИМ Марианнэ.

къэралым и унафэщIыр 
къазэры хуеблэгъам мыхьэ-
нэшхуэ зэрыритыр. Путин 
Владимир жиIащ къэра-       
литIым я зэпы щIэныгъэм      
лъэ ны къуитIым яку дэлъ 
пщIэр и лъабжьэу зэры-
щытыр.

ЗэхъуэкIыныгъэхэр 
къагъэлъагъуэ

«Урысейм и ветеранхэр» 
зэщIэхъееныгъэм УФ-м и 
МВД-м зыхуигъэзащ зи ныб-
жьыр илъэс 70-м щIигъуа 
цIыхухэм машинэ къра-
хуэкIыну хуит зымыщI уна-
фэ къащтэну.

«НЫБЖЬЫР хэкIуэтэхукIэ 
цIыхум и нэм зэрилъагъуми, и 
тхьэкIумэм зэрызэхихми кIэ-
ричурэ йокIуэкI, апхуэдэуи 
къы  зэрымыкIуэ щытыкIэ 
ихуэ ми, зэуэ хэкIыпIэ къызэ-
ригъуэтын псынщIагъэми 
 хъарзынэу кIэроху. Гъуэгу къэ-
хъукъащIэхэмкIи шынагъуэ 
нэхъыбэ  къабгъэдокI. Абы 
ипкъ иткIэ, ныбжь зиIэ шо-
ферхэм Iэмал имыIэу нэхъ 
щIэх-щIэхыурэ икIи ткIийуэ я 
узыншагъэр къапщытэн 
 хуейщ. Я узыншагъэм и щы-
тыкIэм арэзы къищIмэ, ма-
шинэ кърахуэкIыну хуит зыщI 
тхылъым и пIалъэм нэхъыбэ 
дыдэу илъэситхукIэщ къызэ-
рыхупащапхъэр», - а Iуэхум 
теухуа и еплъыкIэр къигъэ-

лъэгъуащ зэгухьэныгъэм.
Апхуэдэу зэщIэхъеены-

гъэм хэтхэм къыхалъхьащ 
 машинэ кърахуэкIыну хуит 
зыщI тхылъыр илъэс 18 ныб-
жьым щегъэжьауэ фIэкIа 
ирамытыну, илъэс блыщIым 
фIэкIамэ, къэпщытэныгъэ 
ткIийхэр Iэмал имыIэу хуа-
гъэувыну. 

НОБЭ
Зи псэупIэр Iэмалынша-

гъэкIэ зыхъуэжын хуей хъуа-
хэм я дунейпсо махуэщ

Зоопаркым щаIыгъ пылхэр 
хъумэным и дунейпсо ма-
хуэщ

1957 гъэм Москва Союзхэм 
я Унэм и Колоннэ залышхуэм 
къыщызэIуахащ Къэбэрдей-
Балъкъэр АССР-м гъуаз-
джэмрэ литературэмкIэ и 
гъэлъэгъуныгъэр. 

1920 гъэм къалъхуащ шэр-
джэс тхакIуэ Кхъуэхъу Цуцэ.

1938 гъэм къалъхуащ Со-
циалист Лэжьыгъэм и ЛIы-
хъужь Кхъуэтепыхьэ Мухьэ-
мэд.

Дунейм и щытыкIэнур
«pogoda.yandex.ru» сайтым 

зэритымкIэ, республикэм 
уфауэ щыщытынущ.  Хуабэр 
махуэм   градус 25 - 26-рэ, 
жэщым градус 19 щыхъунущ.

яукI, илъэс дапщэкIэ илъами, зыкIи зэ ран  
къахуэмыхъуну.

Прополисым къэмыхъуа зэхэлъыкIэ иIэщ. 
Дуней псом тет щIэныгъэлIхэм абы и жэуап 
тэмэмыр нобэр къыздэсым ядж, щIэры-
щIагъи къыхагъуатэ. ЩIыуэпс къулей зиIэ 
Урал, Алтай, КъуэкIыпIэ, КъухьэпIэ Сыбыр, 
Кавказ щIыналъэхэм щагъэхъу бжьэхэм я 
тIатIийхэм я зэщхьэщыкIыныгъэхэри куэд 
щIауэ яджащ. КъахуэмыщIэр зыми емыщхь, 
зи хущхъуэгъуэр зыхуэбгъадэ хъун щымыIэ 
а тIатIийр нэхъыбэу къызыхахырт. Урысейм и 
щIыналъэхэм узыщрихьэлIэ тIатIий лIэу-
жьыгъуэхэм я лъабжьэр кристалл пкъыгъуи 
9-кIэ зэтехуэрт. Абыхэм языныкъуэхэрт 
 мик роорганизм зэранхэр зыукI флавонол 
пкъыгъуэр зыхэлъри.

А Iуэхум шэч къызытрамыхьэжу хэлъыр 
Урысейм узыщрихьэлIэ тIатIийр нэхъыбэу 
зэ рызэхэт флавоноидхэр къэкIыгъэхэм фIэ-
кIа нэгъуэщIым зэрыхэмылъырт икIи абы-
хэм я зэфIэкIыр антибиотикхэм яйм нэхърэ 
зэрынэхъ лъагэрт. ЩIэныгъэлIхэм я къэп-
щытэныгъэхэм къызэрыхагъэщамкIэ, анти-
биотикхэм микроорганизмхэр полъэщ. 
Тетрациклиныр къэтщтэнщи, зи клеткэхэм    
я бжыгъэр меларди 10-м нэса микроорга-
низмхэм ящыщу, дауэ ямыщIми, клетки 10 
хуэдиз къэнэнущ. АтIэ мис а мащIэ тIэкIум а 
хущхъуэгъуэм зэуэ зытреухуэ, тетрацик-
линыр сыт хуэдизу иумыхьэлIэми, зыкIи 
сэбэп хуэмыхъужу. Уеблэмэ а зэрыт щы ты-
кIэм йокIри, щымыIа лIэужьыгъуэхэр, зэ ры-
ф  щIэщи, къагъэхъу, а антибиотик дыдэ- 
хэмкIэ езыхэр шхэуэ ежьэжу. Апхуэдэ щы-
тыкIэм и Iэужьыр цIыхум я нэгу щIэкIащ ко-
ронавирусым и лъэхъэнэм. АрщхьэкIэ, я 
штаммхэр щэ, мин бжыгъэкIэ яхъуэжми, 
микробхэр тIатIийм пэлъэщыркъым. АтIэ 
сыт ахэр абы Iэпхлъэпх зэрищIыр?

Тетрациклинымрэ прополисымрэ зэра-
гъэпща нэужь къахутащ, тIатIийм хэлъ фла-
вонолыр, куэдкIэ антибиотикым ейм нэхъ-      
рэ зэрынэхъ къарууншэр. Псори зэлъыты-
жар нэгъуэщIт - тIатIийм хэлъыр зы флаво-
нол лIэужьыгъуэтэкъым, антибиотикым 
елъы тауэ. Къыщыппэувым и деж зы лIэу-
жьыгъуэ закъуэу фIэкIа зэхэмылъым и 
 къарумрэ Iэщэ лIэужьыгъуэ зыбжанэ къы-
зы къуэзыхымрэ я зэфIэкIыр зэхуэдэкъым - 
бжьыпэр зыубыдынур етIуанэрщ, а япэ зи 
закъуэм и къарур сыт хуэдэу лъагэу щы тми. 
Зэманыр кIуэху кIэншэу ядж тIатIийм ар-
гуэру къыхагъуатэрт ипэкIэ зримыхьэлIа 
флавоноидхэр.

ЩIэныгъэлI куэдым къызэралъытэмкIэ, 
прополисыр къызыхахыр мэзышымрэ мэ-
зыш къэзыщI жыгхэм я къэтIэпIыгъуэм 
 къыхах пкъыгъуэ сэбэпхэмрэ я закъуэтэ-
къым, атIэ абы дыщIагъужырт езы бжьэхэм 
я железахэм къахэкI пкъыгъуэхэр, къа дэ х- 
х эр, шэ хур, гъэгъахэм я купсэхэр. Арщхьэ-
кIэ, неорганикэ, органикэ пкъыгъуэхэр тIа-
тIийм и  лъабжьэр зэрагъэхьэзыр пкъыгъуэ 
къудейщ. Псом ящхьэжыр - апхуэдиз пкъы-
гъуэ зэхэлъым езы бжьэхэр я физиологие 
зэфIэкIкIэ елэжьыжу къы щIэкIащ.

Бжьэр куэдым щопэкIу, ахэр здынэмысрэ 
зылъэмыIэсрэ щIыуэпсым зы IэпапIэ 
имыIэу. Апхуэдизрэ зи къежьапIэр зыхъуэ-
жыф микроорганизмхэр а псэущхьэ къэ-
зылъэтыхь цIыкIунитIэхэм къаугъуей пкъы-
гъуэхэмрэ абыхэм ират зэхэлъыкIэмрэ 
щылъэщIэмыхьэкIэ, Тхьэм и къарущ жы пIэ-
ныр нэхъ къозэгъ. 

ЛЪОСТЭН  Музэ.

ГъэсэнкIэ  бейт
Сэхъу  Къэрэщей

Гъунапкъэншэщ 
я зэфIэкIыр

БалийIэрысэр къыпачыж

Илъэситху тралъхьэнкIэ мэхъу УФСБ-м къет

Пасэрей теплъэгъуэ

ЦIыхуфIхэр  зэрыIыгъын  хуейщ

Бзэ къелым и насыпщ

Псынэпсыр къыщIобыргъукIри псы-
Iэрышэу йожэхыж, ар зыщIагъэлъадэ по-
мидорхэр уэру къыпидзакIэщ къуэпс ми, 
плъыжьыгъэ тIэкIур къыщIэ лъэ дэжмэ, 
хьэзырщ. Апхуэдэххэу къохъу къэхъун по-
мидорхэр. ЦIыху гуащIэ дэ кIым и Iэу жьы-
фIыр узыншэ шхыну щызэбгрыкIынущ 
зэры-Урысейуэ.

Къэхъундэс лэжьакIуэшхуэхэм ящыщщ 
Жэмыхъуэ Сюзаннэ. Помидор щхьэкIэр 
кIапсэ ишам ирешэкI, къуэкIэ лейр деч, ди-
чар пэгункIэ къыхехыж, тхьэмпи къуэпси, 
къуэпсым пыти зэпип лъыхьыпэу кърокIуэ. 
Сатыру итым пхы рыплъынущ игу мыза-
гъэу. Дыгъэм зы къиIэтрэ сыхьэтибгъум 
фIэкIамэ, мыбы ущIэтыжыфынукъым. 
 Къоплъ хуабжьу  теплицэр, ущIежьыхь. 
Аращ махуэкIэ узэрыщыIэбэфынури. 
Пщы хьэ щхьэм, ды гъэр ехмэ, иджыри зэ 
укъы щIыхьэ жы фынущ. А къыщIыхьэ-
гъуитIым унагъуэ Iуэхуу и пщэ илъыр къы-
дещIыкI Сюзаннэ. Зы махуэ къэмынэу, 
апхуэдэщ къэхъун нысэхэмрэ къэхъунып-
хъухэмрэ.

- ТхылъымпIэ нэхърэ нэхъ хьэлъэ 
 къомыIэту упсэутэкъэ иджы, юрист IэщIа-
гъэ узыхуеджам урилэжьауэ щы тамэ, Сю-
заннэ?

- Дауи, нэхъ тыншт. Ауэ мы лэжьыгъэм, 
пцIы хэмылъу, хуабжьу сыдихьэхащ. ЩIым 
елэжьыным сигурэ си псэрэ етауэ, сфIэ фIу, 
унагъуэ сыкъызэрихьэ лъандэрэ сыхэтщ. 

- Теплицэр щIыныр, помидор хэсэныр, 
гъэкIыныр, нэгъуэщI хадэхэкIхэри къэгъэ-
хъуныр… ТIэкIу Iуэху куэдыщэкъэ ар? 

- Псоми зэращIэщи, Къэхъун къуажэм 
лэжьыгъэ нэхъыщхьэу дэлъыр теплицэ зе-
хьэнырщ. Нэхъыбэм ягъэкIыр помидорщ, 
языны къуэхэми нащэ хасэ, ауэ сэ унагъуэ 
 сы къыщихьам, илъэс бжыгъэ куэд хъуауэ 
 по мидори нащи ягъэкIырт. Куэдрэ жы зоIэж 
ар хэт къызэупщIми: япэ дыдэу теплицэ щы-
слъэгъуар унагъуэ сыщихьаращ. Зэи слъэ-
гъуатэкъым, гъунэгъуу сыбгъэ дэтатэкъым, 
сыщIэтатэкъым, зищIысри сщIэртэкъым. Си 
гуащэм жеIэ: «Сюзаннэ догъасэ жытIэурэ, 
къыттежыжащ псоми». Сыщы шына дэнэ 
къэна, арыншэу дауэ сыпсэуат алъандэрэ 
жысIэу сыдихьэхащ. Ауэ тыншкъым ар. Са-
бий цIынэр бгъашхэу, укIэ лъыплъу къызэрыб-
гъэхъум хуэдабзэу, а теплицэм щIэпсами 
укIэлъыплъу, зыгуэр игу иримыхьамэ, ар 
къэпхутэу иужь уитын хуейщ. 

- Мис а къэкIыгъэ хэпсам узэрыдэхъунум 
тепщIыхьауэ арагъэнщ агроном IэщIагъэм 
ухуеджэжыну иужь ущIихьам и щхьэусы-
гъуэр.

- Пэжщ. Псалъэм папщIэ, илъэситху  хъуауэ 
зы жылэ хыдосэри, гъэ къэскIэ зехъуэж и 
кIыкIэм. Зэ къиубыда узым узэ ребэна хущ-
хъуэр а жылэ дыдэм етIанэгъэ зыри къыхуи-
мыщIэжынкIэ мэхъу. Мис абыхэм удекIуэ-
кIыфу, зищIысыр къэпщIэфу, узэребэнынум 
хэпщIыкIыу ущытын  хуейщ, теплицэм уеу-
вэлIамэ. ПсэухукIэ  дохутырыр еджэркъэ?! 
Апхуэдэщ агрономхэри. 

- Дауи, аспирантурэм иджыпсту ущы-
щIэскIэ, уи диплом лэжьыгъэр поми дор-
хэм теухуауэ къыщIэкIынщ?!

- Хьэуэ, нартыхущ зытеухуар. Согупсыс 
иныкъуэхэм деж, ярэби, помидорым ди псэр 
етауэ делэжьурэ, дымыщIэххэу нартыхум 
 дыдихьэхыжыну пIэрэ жызоIэри. 

- Къэхъун помидор жаIэмэ, бэзэракIуэ-
хэм «къэхъун» цIэр зэрытет къудейм щхьэ-
кIэ къащтэ сыт и уасэми. СыткIэ нэхъыфI 
фи помидорхэр адрейхэм нэхърэ, Сюзан-
нэ?

- Дэ помидорхэр щIым хэту къыдогъэкI, 
псом япэрауэ. Иныкъуэхэм бжьэхуцым хэту 
къагъэкI. Кокосовый субстрат жери нэ-
гъуэщIи щыIэщ. КъэгъэкIыкIэм куэд елъы-
тащ. Дауи, щIым хэту къэбгъэкIыр ишхкIэ, и 
IэфIагъкIэ нэгъуэщIщ, адрей бжьэхуцым 
хэту, псым хэту къагъэкIам елъытауэ. Аращ 
зэрызэщхьэщыкIыр нэхъыбэу. Къызэрыхъун 
хуейм хуэдэу къы зэрыхъуар цIыхум ящIэри, 
къэхъун помидорыр аращ нэхъ яфIэфIу 
къыщIалъы хъуэр.

- НобэкIэ уи къэкIыгъэхэм зэрызау жьым 
арэзы утехъуэрэ?

- Мыр къэкIыгъэщ, узэрыхуей дыдэм хуэдэу 
псори пхуэхъукъым. Дунейм и щы тыкIэм 

Къэхъун
помидорхэр
щIэфIыр

елъытащ куэд дыдэ. Мы гъэм дунейм и 
щытыкIам елъытауэ, ди къэкIыгъэхэр къызэ-
тенауэ жыпIэ хъунущ. Псом нэхърэ нэхъ бза-
джэр лъабжьэ узырщ. ТхьэмахуитI-щы 
къэскIэ зы лъабжьэ къитчурэ доплъ. Лъаб-
жьэ узыр къыхомыгъэ хьэмэ, щхьэхэм сыт 
 къеуэлIами, къып хуегъэлынущ. 

- Къэхъун помидорхэр мы гъэм бэгъуэ-
нущ, зэрыжыпIэмкIэ. Ар нэхъыбэу зы щэ-
хур хэт, республикэм ирашрэ? 

- Хэхауэ зы щэхуакIуэ диIэкъым зэи. Ауэ, 
Осетиеми, Шэшэнми, Краснодар крайми 
 къокI щэхуакIуэхэр. Абыхэм помидорыр Горя-
чеводск бэзэрым щащэж е Москва, Воро-
неж, РостовкIэ кIуэцIраш. 

- КъэкIыгъэм лей къызэрытехьэр дауэ 
къызэращIэр, Сюзаннэ?

- Хуабэр къызэрехьэлъэкIыр къэпщIэнущ, 
и лъабжьэ тхьэмпэхэм кхъухь цIыкIум хуэдэу 
зашыхьын щIадзамэ. Бгъунжу зигъэшмэ, 
псалъэм щхьэкIэ, зы элемент гуэр хуэчэмщ. 
Си тхьэмпэм зихъуэжащ, гъуэжь хъуащ, сыту 
пIэрэ и лажьэр жаIэу рэ, упщIэ куэд къызат. 
Тхьэмпэр гъуэжь  хъуащ жыпIэкIэ, а зымкIэ 
къыпхуэщIэнукъым и лажьэр. КъэкIыгъэр 
Iыхьищу  догуэшри, ищIагъ Iыхьэм тхьэмпэ 
пытхэм  гъуэжь къыхыхьэн щыщIидзамэ, 
магний хурикъукъым. ИтIанэ тхьэмпэм и хъу-
реягъыр гъуэжь къыщыхъу къохъу. Апхуэдэу 
щыхъум деж калий хуэчэму аращ. Тхьэм-
пэхэр, я фэр пыхуа хуэдэу, гъуэжьыфэ 
 щыхъуам, къэкIыгъэм зимыужьу, къэувыIа 
хуэдэу, къыщыпщыхъум деж, азотыр хуэчэму 
аращ. 

- Гу зэрылъыстащи, уи псэм хэлъщ 
 теплицэ щIынри, нэхъри хэбгъэхъуэну, зы-
бузэщIыну си гуапэщ, Сюзаннэ.. 

- Упсэу! 
Лэжьыгъэ хьэлъэм цIыхум и къарури и 

узыншагъэри ихьу къыщIэкIынщ, ауэ а пщIэр 
пфIэфIу щыблэжьым деж абы уи  гъащIэм 
къыпхупещэ, уигу хэзыгъахъуэ лэжьыгъэм 
нэхъыфI сыт щыIэ жыпIэу  гукъыдэж къует. 
Абы и щыхьэтщ Жэ мыхъуэ Сюзаннэ. Гу-
къыдэжым зэрихьэу, илэжьыр фIэмащIэу 
мэпсэу, зэIу сэр дэ гъагъэрэ къыдэхъуу, а зы-
хэ псэукIым псэ хилъхьэу. Апхуэдэ лэ жьэ кIэр 
арагъэнщ къэхъун помидорхэр ад рейм 
къащхьэ щызыгъэкIыр.

БЕСЛЪЭНЕЙ  Гуащэмахуэ. 

Лъы тыным и дунейпсо 
махуэм Урысей гвардием и 
управленэу КъБР-м щы Iэм 
и дзэ къулыкъущIэ хэм рэ лэ-
жьакIуэхэмрэ хэтащ «Зы 
гум къыбгъэ дэ кIыу адрейм 
хуэкIуэу» акцэм. Абыхэм 
ятащ лъы литр 15-м щIигъу. 

IУЭХУ щхьэпэм ипэ къихуэу 
дэтхэнэри медицинэ къэп-
щытэныгъэм пхыкIащ.  

- Лъы хуэныкъуэхэм за-
щIэзыгъэкъуэну гупыж зыщI 
ди лэжьакIуэхэм къахэхъуэ 
зэпытщ. Ахэр сыт щыгъуи 
поджэж сымаджэ хэм ядэIэ-
пыкъуну дохутырхэм зы-
къыщыхуагъазэкIэ, - жиIащ 
Налшык къалэм щыIэ Уры-
сей гвардием ведомствэм 
щIэмыт и хъума кIуэ управ-
ленэм и унафэщI, полицэм и 
подполковник Чочаев Хьэ-
ким. 

Лъы щыхаш станцым и 
лIыкIуэхэм хабзэхъумэхэм 
фIы щIэ хуащIащ хуэны къуэ-
хэм сэбэп яхуэхъуну сыт щы-
гъуи зэрыхьэзырым папщIэ. 

А махуэ дыдэм гуфIэгъуэ 

Лъы хуэныкъуэхэм зыщIагъакъуэ

Мэкъуауэгъуэм и 4-р Кулиев Къайсын дунейм щехыжа махуэщ. 
Балъкъэр лъэпкъым и усакIуэ щэджащэм и усыгъэм дыхэджы-
хьыну зэдзэкIыгъэхэм Iэмал хъарзынэ къыдат пэтми, абы и цIыху 
щIыкIэри гу зылъытапхъэ, щапхъэ зытепх хъуну гуэру зэрыщы -
там и щыхьэту къоув Кулиевымрэ урыс усакIуэшхуэ Пастернак 
Борисрэ зэхуатхахэр. 

«ПАСТЕРНАКРЭ Кулиевымрэ илъэс куэдкIэ зэныбжьэгъуащ, - 
Iуэхум нэхъ куууэ щыгъуазэ дещI филологие щIэныгъэхэмкIэ доктор, 
илъэс куэдкIэ КъБКъУ-м щылэжьа, Кулиевым и гъащIэ гъуэгур зы-
джа Эфендиевэ Тамарэ.

Балъкъэрхэр Хэкум щрашам щыгъуи щыгъупщакъым Пастернак     
и ныбжьэгъур. Ахэр илъэсипщIым и кIуэцIкIэ зэхуэтхащ, Сталин и 
 зэманым я хэкум ираша лъэпкъхэм щыщхэр къуажэ зыдэсым 
къыдэкIыну зэрыхуимытам щхьэкIэ къэмынэу. Кулиевыр Къыр-
гъызым и ТхакIуэхэм я зэгухьэныгъэми, СССР-м и ТхакIуэхэм я зэгу-
хьэныгъэми къыхадзат, ныбжьэгъухэм я нэхъыбэм шынэурэ жэуап 
къратыжыртэкъым. Ауэ Пастернак къыхуэтхэм и мызакъуэу, Ку-
лиевым къечэнджэщырт, езыр зэлэжь зэдзэкIыгъэхэри, и роман 
цIэрыIуэ «Доктор Живаго»-м и Iэрытххэри къыхуигъэхьырт. Ку-
лиевым игу хигъахъуэрт Пастернак къызэригъэныбжьэгъум. «Си 
 дамэм сытым дежи абы и Iэр телъу зыхэсщIэрт. Азие Курытым 
дыщыщыIэм щыгъуи нэIусырт си деж абы и макъыр. Абы и пса-
лъэхэм хуэдэ зыми тритхэфынутэкъым саугъэту къысхуригъэхь 
тхылъхэм. ПщIэмрэ нэмысымрэ сригъасэ зэпытт». Дунейм щехыжы-
ну махуэхэр гъунэгъуу сымаджэщым щыщIэлъами, Кулиевым и 
Iэнэм Пастернак и усэ тхылъыр телъащ». 

«Уи письмор къыщысIэрыхьам, Тбилиси къикIауэ си ныбжьэгъу 
 Табидзе Тициан и щхьэгъусэр ди хьэщIэт, - къыхуетх Пастернак 
 балъкъэр ныбжьэгъум. - Уи усэхэм макъкIэ сакъыхуеджэну сыхэ -
тащ, ауэ къыщIэздзэху нэпсхэр зэран къысхуэхъурти, Еленэ Дмитри-
евнэ зэридзэкIа уи сатырхэр зэрыт напэхэр хуэсшийрт. Си щхьэ-
гъусэм жиIэр пэжщ: укъыщалъхуа махуэм теухуа усэмрэ сэ къыс-
хуэбгъэфэщамрэ я дахагъым гъунэ имыIэу телъыджэщ. Ауэ абыхэм 
иджыри ябгъурызогъэувэ «Пщыхьэщхьэм, уэшх къешхыу», «Мып-
хуэдэу щытыну сыхуейщ», «Уэшх къызэрешхым сеплъу» жыхуиIэхэр. 

Хьэрып, перс усакIуэхэм я зэдзэкIыгъэ нэхъыфI дыдэу диIэхэ ми, 
Гёте ейхэми сызэреджам хуэдэу, Саади, Хайям Омар, нэгъуэщIхэм я 
усэхэри зэрыслъэгъуауэ, уи щапхъэхэмкIэщ газелхэр япэ дыдэу 
къызэрысцIыхуар». 

«МафIэ къызыпылъэлъ уи письмом щхьэкIэ фIыщIэ пхузощI, - ды-
къыщоджэ Пастернак 1948 гъэм Кулиевым къыхуитхам. - Сэри укъы-
зэрысхущытым хуэдэ дыдэу сыпхущытыжщ. Уэ птеухуауэ гупсысэ 
гуэрхэр сиIэщ иджыпсту дыди бжесIэфыну, е сигу къинэжын папщIэ 
схуэтхыну, ахэр сэ сщыгъупщэжынукъым. Е мис, псалъитI-щыкIэ 
бжесIэнщ. Уэ сыт хуэдэ щытыкIэм уиту щытми, гуауэ нэгъунэ 
къыщыптепсыхам дежи, насыпыфIэу къэнэну къагъэщIа закъуэтIа-
къуэхэм уащыщщ. Пасэу е дунейм къыщытехьэкIэ, апхуэдэ цIыхум 
щэныфIагъыу, псэм и къулеягъыу е Iэпкълъэпкъ къарууэ зыгуэр 
къыIэрохьэ. Ауэрэ и хьэлыр къыдэIэпыкъуурэ, абы шэч къытримы-
хьэжу мэхъу дунейм нэгъэсауэ, гуитIщхьитI уимыщIу тет пэж псори 
зэрылъапIэр, и гъащIэри зэрыщыту езыр нэхъыфI зэрыхъуным 
 треухуэ. Уэ къыбдалъхуа Iэзагъыр, дауи, куэд къозыгъэхъулIэну, 
текIуэныгъэшхуэм ухуэзышэну гъуэгущ. Ауэ аракъым талантыр 
 телъыджэ зыщIыр. ЦIыхум и хэлъэтыр мы дунейм и сабий сурэтщ, 
иджыри дыцIыкIуу ди гум къралъхьауэ. Ар дерсылъэщ дунейр и 
кIуэцIымкIэ, нэхъ укъызэригъэуIэбжь лъэныкъуэмкIэ бджыным 
 утригъэгушхуэу. Абы хахуагъми урегъасэ, сыт щхьэкIэ жыпIэмэ, псо-
ми ди зэхуэдэ псэуныгъэ хьэлъэм псысэм хуэдэу телъыджэу напэм 
къыхихьэр къызэIуех. Зыгуэрым хуэIэзэ цIыхум ещIэ гъащIэр 
щынэхум деж нэхъыбэ зэрыпхузэфIэкIыр, кIыфIыгъэм абы кIэричым 
и инагъри зыхещIэ. Езым и гукъыдэжкIэ ар къимыкIуэту пэжым 
 хущIокъу. ГъащIэм къыуит а кIэныр насыпыншагъэуи щытынкIи 
 хъунущ, ауэ аракъым мыхьэнэ зиIэр. Уэ пшынэ IэпэфIым, шабзэшэ 
шэщIам и къарур пхэлъщ, ар тхъэгъуэщ. Арат бжесIэну сызыхуейр…»

«Дунейм тет бзэхэм ящыщу процент 
30-р щыкIуэдыжар иужьрей илъэс          
60-рщ», - жеIэ «Бзэ кIуэдыжхэр» проек-
тым елэжь Белью Аннэ. ИджыпстукIэ 
бзэ мини 7-м нэс щызокIуэ щIы хъу-
рейм. Абыхэм ящыщу процент 40-м 
кIуэ дыжын шынагъуэр ящхьэщытщ. 
ТхьэмахуитI къэс зы бзэ хощI.

УФ-м ЩIэныгъэхэмкIэ и академием и 
Бзэ щIэныгъэ институтым хэт, зи цIыху 
бжыгъэр куэд мыхъу лъэпкъхэм я бзэхэр 
хъумэнымкIэ лабораторэм и унафэщI, 
филологие щIэныгъэхэмкIэ кандидат 
 Казакевич Ольгэ зэрыжиIэмкIэ, бзэхэр 
хуэм-хуэмурэщ зэрыкIуэдыжыр. Зыр ад-
рейм нэхърэ нэхъ махэ е нэхъ лъэщ 
 хъуныр къызыхэкIыр социально-экономи-
кэ лъэныкъуэкIэ щыIэ зэхуэмыдэныгъэ-
хэрщ. Псалъэм папщIэ, я хэку цIыкIум 
къыщалэжьыр мащIэмэ, цIыхухэр ула-
хуэр щынэхъ ин, ауэ и бзэр къыщымысэ-
бэп, бзэ нэхъ лъэрызехьэ здэщыIэм ма-
кIуэ. И бынхэри абы къыщохъу, хошып-
сыхьыж. 

«IумпIэр зыIыгъ уей-уей жезыгъэIэхэм я 
бзэм и пщIэр нэхъ инщ, ар нэхъ ехьэжьащ 
сытым дежи, щIэныгъэ зэрызрагъэ-
гъуэтри аращ, гъащIэм ущехъулIэнымрэ 
бейуэ ущыпсэунымрэ абы епхащи. Ап-
хуэдэпщIэ зимыIэ «бзэ цIыкIум» ирипса-
лъэхэм я анэдэлъхубзэр сабийхэм ира-
гъащIэкIэ мыхьэнэ имыIэу, бзэ нэхъ лъэ-
щыр зрагъащIэмэ, нэхъыбэ зрагъэхъулIэ-
фыну къащохъу, насыпыфIэ хъун щхьэкIэ, 
ар яхурикъунущ къызэралъытэр. Аращи, 
зы бзэм и пщIэр адрейм IэщIиха нэужь, 
бзэ цIыкIум ирипсалъэхэр бзэшхуэм то-
хьэ», - жеIэ Казакевичым.

Совет Союзым щыщ лъэпкъхэм къа-
щыщIар ардыдэрщ. 1920 - 1960 гъэхэм 
 КъуэкIыпIэ Жыжьэм, Сыбырым, Урысей 
Ищхъэрэм щыщ сабийхэр езыхэм я 
анэдэлъхубзэр щыземыкIуэ школ-интер-
натхэм ирату щытащ, я бзэкIэ щыпсэ-
лъэну къыхуамыдэу. Бзэ нэхъ цIыкIур 
къэбгъэщхьэпэмэ, укIуэцIрыхуауэ, зэ-
ма ным улъэщIэмыхьэу, щIэныгъэм ухуэ-
хейуэт къы зэралъытэр. БзитI зыщIэ адэ-
анэхэм ахэр я бынхэми ирагъэщIэну 
хэтт. Ауэ сабийм занщIэу «бзэшхуэр» 
зригъащIэмэ, и гъащIэри нэхъ щIэщы-
гъуэ, езы ри нэхъ насыпыфIэ хъуну къа-
фIэщIырт. 

Австралием щыIэ Лъэпкъ университе-
тым къэхутэныгъэ иригъэкIуэкIащ, бзэхэр 
мин бжыгъэкIэ зэIапщIыкIащ, ахэр щIэ-
кIуэдыж щхьэусыгъуэр къыхахутыкIын 
 папщIэ. КъызэрыщIэкIамкIэ, япэ итыр 
шко лым къыщIах щIэныгъэрщ, сыту жы-
пIэмэ, бзэ нэхъ лъэрызехьэм адрейхэр 
ирегъэкIуэтыпэ. 

ЕтIуанэ щхьэусыгъуэр гъуэгухэр нэхъ 
Iув зэрыхъуам тралъхьэ. Зы лъэныкъуэ-
кIэ уеплъмэ, «зи псэр хэкI» бзэм и щIэ-
щы гъуагъыр къыпхуэгъэщIэрэщIэжы-
нущ. Ауэ езы дунейр нэхъ зэрыубыда 
зэры хъуам, зы псэукIэ хабзэм зэры-
хуэкIуэм ап хуэдэ гукъыдэж къыпхуи-
гъанэркъыми, цIыхухэм бзэ нэхъ къа-
рууфIэм зрат.

Къэхутэныгъэм хэта щIэныгъэлIхэм зэ-
рыхуагъэфащэмкIэ, зэрыпхъумэн Iэмал 
иумыхьэлIэмэ, илъэс 80 хуэдиз дэкIмэ, 
бзэ кIуэдыжхэм я бжыгъэр 5-кIэ нэхъыбэ 
хъунущ, 2060 гъэм ирихьэлIэу кIуэдыжа 
бзэхэр щыкIэ нэхъыбэу къыщIэкIынущ, 
нобэ елъытауэ. 

2022 - 2032 гъэхэр ООН-м «Лъэпкъыб-
зэхэм я дунейпсо илъэсипщIу» игъэIуащ. 
А зэманым къриубыдэу, бзэ кIуэдыжхэр 
зыIууэ лъэпощхьэпохэр яхуэгъэмэщIэну 
щогугъ. Иджыпсту куэдым дзыхьышхуэ 
хуащI интернет IэмалкIэ бзэ зэрыпхузэ-
гъащIэм. Псалъэм и хьэтыркIэ, адыгэб-
зэр хамэбзэ хуэдэу езыгъэдж, Налшык 
дэт «Зерат» школым адыгэбзэр пэIудзауэ 
зэрызрагъащIэ курсыщIэ иджыблагъэ 
утыку къыщрахьащ. 

Ауэ щытыкIэм зихъуэжын папщIэ, бзэр 
зэбгъащIэкIэ зэфIэкIынукъым. Сыт а 
бзэм ирипщIэфынур? Аращ бзэщIэ зэзы-
гъащIэм и щхьэм къиувэ упщIэр. «Сы-
адыгэщи, адыгэбзэ сымыщIэу хъуну-
къым» гупсысэм зыкъомрэ уи лъэр щIи-
гъэкIынущ, ауэ анэдэлъхубзэр къыщы-
щхьэпэ щIэныгъэ, лэжьыгъэ къудамэхэр 
нэхъыбэ мыхъумэ, абыкIэ зэджэн, зэп-
лъын, зэдэIуэн, и къэухьым зэрызригъэу-
жьын Iэмалхэм замыубгъумэ, кIэщIу жы-
пIэмэ, уи насыпыр абы емылъытамэ, зэб-
гъэщIари псынщIэу пщогъупщэж. 

Бзэ цIыкIухэм щIэгъэкъуэн яхуэхъу 
 программэхэр Урысейми дуней псоми 
щызокIуэ. «Урысейм и бзэ цIыкIухэр» ин-
тернет-лабораторэр апхуэдэхэм я щап-
хъэщ. Адыгэбзэр, къэбэрдей-шэрджэ сы-
бзэр абы къызэрыщыгъэлъэгъуар «тIас-
хъэ» гупым яхэтущ. Хэт пцIы теплъхьэн, 
ауэ интернетым гъунэ имыIэжу зыщиуб-
гъуауэ, щIалэгъуалэр бзэм ирипсалъэ-
ирилажьэу, къыхуэтышхуэ щымыIэ хуэ-
дэущ адыгэбзэр абы зэритыр, Урысейм 
кIуэдыжыпIэм иту къыщалъытэ адрей       
112-м хуэдэу мыкъарууншэ дыдэу.

Зи къару къезыгъэблыжыну хуей бзэхэм 
защIэзыгъакъуэ мылъку IуэхущIапIэхэри 
щыIэу жаIэ. «Раусин Ганс и бзэ проектым» 
зэрылэжьа илъэси 10-м къриубыдэу дол-
лар мелуан 20-м нэс ятригъэкIуэдащ 
 дуней псом лъэрымыхь щыхъуа бзэхэм 
зыкърагъэужьыжыным, - етх РБК хъы-
барегъащIэм и журналист Пироговэ Ека-
теринэ. 

ИтIани, жыджэракIуэ зырызхэм я къа-
рум зрагъэубгъупэу щытми, цIыхубэр я 
анэдэлъхубзэм зэрыхущытым зимы-
хъуэжмэ, псапащIэхэр хэлъэдэн-хэжы-
жыным и гъунэм ебэкъуэфынукъым. Ха-
мэ лъэпкъым хэшыпсыхьыну, абы и фэ 
къытеуэну цIыхум и гум къыщыхуидэкIэ, 
адыгэбзэ ебгъащIэкIи апхуэдэр нэхъ 
насыпыфIэ пхуэщIынукъым. Ауэ щыхъу-
кIэ, Адыгейми Къэбэрдей-Балъкъэрми 
щымащIэкъым адыгэхэм зэрадэпсэум 
къыхэкIыу, я бзэр зрагъэщIэныр игъуэу 
зыгъэува урысхэр, корейхэр, тыркухэр, 
 къинэмыщIхэр. Уеблэмэ Налшык иIэ 
бэзэр ЩхъуантIэм тет узбекхэм яхэтщ 
адыгэбзэм уэр-сэру ирипсалъэ. А щап-
хъэхэми къагъэлъагъуэ «ныбэм и Iуэхур» 
псом япэ зэритыр.

Тырку телевиденэм илъэс ныкъуэ 
хъуауэ щекIуэкI «Гулъ плъыжьхэр» 
(«Красные бутоны») сериалым и япэ 
гъэлъэгъуэгъуэр иухащ накъыгъэм 
и кIэм. Сценарийр зэхэзылъхьа Ша-
хин Неджати «Сериал нэхъыфI ды-
дэ» тыгъэр, роль нэхъыщхьэр зы-
гъэзэщIа Языджиоглу Мерт (су-
рэтым) «нэхъ екIуу зызыхуапэ ар-
тист» саугъэтхэр иратащ. Кином 
ехьэ лIа санэхуафэр иджыри иуха-
къым. 

ТЫРКУ сериалхэр ди гъащIэм и 
Iыхьэ зэрыхъуам и нэщэнэхэр ди хъу-
реягъым щыдолъагъу. ЗыхуэпэкIэми, 
псэлъэкIэми, дуней тетыкIэми ялъоIэс 
абыхэм я лъэужь. ГъащIэм щыхаб-
зэращи, зым ЕвропэмкIэ зеший, ад-
рейм къуэкIыпIэ псэукIэр нэхъ фIэгу-
нэсщ. Зызэман джинсхэр, гъуэншэдж 
лъэпахъуэ быхъухэр, щIалэ щхьэц 
кIыхьхэмрэ «Хъэрахъэ» уэрэдыр зы-
теухуа хъыджэбзхэмрэ цIыхубэм 
яфIэ телъыджэрэ зраусыгъуэджэу 
щы тамэ, иджырей нэбгъузхэр кIэ 
кIыхь зыщыгъ, зи щхьэц къыщIэзы-
мыгъэщ пщащэхэм, жьакIэ кIыхь 
 зыгъэкI щIалэхэм ялъос. А еплъы-
кIитIыр щызэпэщIэт хуэдэу йокIуэкI 
«Гулъ плъыжьхэр». Iэуэлъауэ куэд 
къэзыгъэхъея, итIанэми гу нэхъы бэж 
къэзыхьэхуа фильмыр ещIэкIащ 
 Тырку къэралыгъуэм и лъабжьитIу 
 къалъытэ ислъам динымрэ Ататюрк 
Кемал иукъуэдия къэрал хабзэхэмрэ 
цIыху щхьэхуэм и псэукIэм хэпщIа 
зэрыхъум. Ауэ нэм къыфIэнэр ахэра 
щхьэкIэ, мыхьэнэр куэдкIэ нэхъ куущ.

Мы фильмыр куэдым иралъыт дин 
зезыхьэхэмрэ ар зымыдэхэмрэ ху-
жьым рэ фIыцIэмрэ хуэдэу щызэ-
пэщIагъэувэ «ДэкупщIэ плъыжь» зы-
фIаща нэгъуэщI тырку сериалым, я 
цIэхэри зыгуэркIэ зэрызэщхьым, тIу -
ри диным зэрытепсэлъыхьым къы-
хэкIыу. Ауэ иужьрейм а лъэныкъуи-
тIыр зэтезэгъэгъуейуэ, езыхэм 
емыщхь хэм фIы дамылъагъуу, ауэ 
щыхъукIэ, тIури зэрызэщхьэ щы кIы-
шхуэ щымыIэу къыщагъэлъагъуэмэ, 
«Гулъ плъыжьхэм» тхыдэми, къэрал 
хабзэми, щIэныгъэ лъагэми, уеблэмэ 
литературэми гулъытэшхуэ щагъуэт. 
Тыркур зэрыщыту къищтэ пэтми, фи-
льмыр нэхъыбэу щекIуэкIыр «Зезыта-
хэр» суфий къудамэм зыщиубгъуа 
 къуажэ цIыкIумрэ зэи къамыгъэлъа-
гъуэ УщиякIуэм и унагъуэмрэщ. 

Ататюрк и сурэтыр зи лэжьапIэ 
пэшым фIэлъ, абы щапхъэ тезых, и 
псалъэ шэрыуэхэр зи бзэгупэм 
тезымых психиатр Алканлы Левент 
(Дениз Озджан) УщиякIуэм и къуэ-
рылъхур сымаджэу къыхуашэ. И те-
плъэкIи, и гъэсэныгъэкIи, и цIыху 
хэтыкIэкIи пасэрей муслъымэн псэ 
 къабзэхэр уигу къэзыгъэкIыж Гюнеш 
Джунейд и ролыр егъэзащIэ ищхьэкIэ 
зи цIэ къитIуа Языджиоглу Мерт. Фи-
льмым щыпхыша лъагъуэ гъэщIэ-
гъуэнщ зэтIолъхуэныкъуэу дунейм 
къытехьа Зэйнэбрэ Мирайрэ. Хъы-
джэбзитIыр Зитэрэ Гитэрэ ещхьу зэ-
кIэщIачри, зыр муслъымэн унагъуэм 
къыщыхъуащ, адрейр бын къызы-
щIэмыхъуэ психиатрым ипIащ. Лъа-
гъуныгъэ хъыбару фильмым кIуэцI-
рокI зи анэр гуузу зыфIэкIуэда Джу-
нейд акъылкIэ сымаджагъэ бгъэ-
дэлърэ пэт, «сэбэп хъунщ» жаIэу, 
илъэс 14 фIэкIа мыхъуа Зэйнэб къы-
зэрырагъашэр. 

Фильмыр къагъэлъэгъуэн щыщIа-
дзам дин лэжьакIуэ куэдым зы-
къаIэтри, ар кърагъэгъэувыIэну хэ-
тащ, мылъку тезырхэр къытралъхьэу, 
интернетым щагъэпуду, яхуэмыфащэ 
ирапэсу. Адрейхэм нэхърэ нэхъ гуа-
щIэу къызэщIэхъеят «Исмэхьил-ага» 

тIэрикъатым хэтхэр, сыту жыпIэмэ, 
«Гулъ плъыжьхэр» зытеухуар тырку 
щэнхабзэм адрейхэм къахэзыгъэщ, 
ислъам диным и курыхыу къалъытэ 
суфизмэм и фIымрэ абы къыхэзэ-
рыхь егъэлеиныгъэхэмрэщ. Телеви-
зореплъ нэхъ Iущхэм занщIэу къап-
хъуэтащ сценарийр зэхэзылъхьар 
пхыплъыкIэ куу зиIэ цIыхуу зэ ры-
щытыр. «Дауи, сэ уи жеин къэзы-
гъакIуэ, зыми и тэмакъым темызэ-
рыхьын сериал зэшыгъуи схузэ хэлъ-
хьэнут, - жиIащ режиссёр Атай Омури. 
- Ауэ цIыхубэ гъащIэм нэхъ мыхьэнэ 
зиIэу къыхэпIиикIхэм гу лъумыгъэтэ-
нумэ, сыт фильм зэрыбгъэувым и 
мыхьэнэр?» 

Сыт зыхэкIыжыр дин зезымыхьэр? 
Сыт къыхэхъуэр дин зезыхьэм? Къэ-
ралыр къыдэмыIэпыкъуу, зы мус-
лъымэным адрейм зыщихъумэфыну? 
ЦIыху Iейм «муслъымэн е суфий» 
зэфIищыж щхьэкIэ, щхьэ Iиманым и 
IэфIым зыхэбгъэкIыжын хуей? ЦIыху-
фIыр диныншэу нэщIыса хъуну? Мис 
апхуэдэу гур и пIэм изымыгъэзагъэ 
упщIэ защIэщ фильмыр зыгъэувахэм 
уи гум къыщагъэушри, ар екIуэкIыху 
ирагъэкIуэкI псалъэмакъым къыхэп-
хыну узрахулIэри. ЦIыхум и гумрэ и 
щхьэмрэ зэтезыгъэкI псори нэпцIщ, 
жаIэ хуэдэщ режиссёрымрэ сцена-
ристымрэ. Зэм ар пхэнжу къагурыIуа 
дин хабзэрауэ къыщIокI, зэми ар къа-
зэрыфIэмыIуэхум къыхокI. Сыт-тIэ 
зэхэгъэкIыпIэр? Ар тырку щэнхабзэм 
къыхэлыдыкI, уеблэмэ я дин зехьэ-
кIэм лъабжьэ хуэхъу, мы фильмри 
зытеухуа тIэрикъат лъагъуэрщ. ФIэщ-
хъуныгъэм къигъэув къалэнхэр бгъэ-
зэщIэныр зыщ, абыхэм гу къабзэкIэ 
уабгъэдэтыныр нэгъуэщIщ - арат 
 тырку лъэпкъым псэуэ яIут Уэсмэн 
лIа къуэм я хъугъуэфIыгъуэ нэхъыщ-
хьэр. Ататюрк Кемал къэралыр Евро-
пэ лъэныкъуэмкIэ зэриIуэнтIам абы 
нэгъуэщIыфэ къытригъэуа щхьэкIэ, 
 лъабжьэр ихъуэжыфакъым. Нэхъыщ-
хьэращи, сериалыр зыгъэувахэм, абы 
и екIуэкIыкIэр зэхэзылъхьахэм я 
лъэпкъри, я къэралри, я фIэщхъуны-
гъэри къазэрыфIэIуэхур нэры-
лъагъущ. 

Пасэрей дервиш шыфэлIыфэ зиIэ, 
зи псалъэр купщIафIэ, зи хьэлыр ща-
бэ, зи гукъэкIыр дэни нэплъыс щIа-
лэщ фильмым и лIыхъужь нэхъыщхьэ 
Гюнеш Джунейд. Абы и ролыр зыгъэ-
защIэ Языджиоглу Мерт ита интер-

вьюхэм я зым щеупщIащ: «Уэ суфиз-
мэм уриджакIуэ хуэдэу ухэтщ филь-
мым. Ар къыпфIэIуэхуу, хэпщIыкIыу 
щыт?» «Шэч хэмылъу, бгъэзащIэ ро-
лым куэдым ухуегъасэ, сэри абы сри-
щапхъэщ. ТIэрикъатым и гугъу 
пщIымэ, а лъагъуэр зыкIуар «сэ гъуэ-
гум и кIэм сынэсащ» жиIэу зэи утыку 
къихьэнукъым». 

Джунейд ныбжьэгъу, чэнджэщэгъу, 
дохутыр къыхуохъу психиатр Ал-кан -
лы Левент. Я дуней тетыкIэкIэ къудамэ 
зырызым хэту къыпщыхъу щхьэкIэ, 
фильмым щызэпэщIэт лъэныкъуи-
тIым нэхъ цIыху еншэу хэтхэр зэ-
рыубыдын хуей мэхъу, зигу фIы 
имылъ хэм япэщIэувэн папщIэ. Нэрыу-
фIыцIу диным тетым и щапхъэщ 
цIыхубз роль нэхъыщхьэ зыгъэзащIэ 
Тезел Марьям (Намаль Озгю) илI 
 Наим. Щхьэхуимыту лIы ират абыхэм 
япхъу Зэйнэб (Демирташ Минэ) ма-
тематикэм зэритхьэкъуар, тхылъ за-
къуэ къигъуэтар и адэм зыщигъэпщ-
кIуурэ щIиджыкIыу, есэпым хуэIэзэ 
зэрыхъуар, анэр IуэхутхьэбзащIэу зда-
гъэкIуа профессор-пIэхэнэм хъы-
джэбз цIыкIур щэхуу зэрыригъаджэр - 
апхуэдэ куэд щызэхэухуэнащ фи-
льмым. 

ГушыIэ куэд тражыIыхьащ «Рама-
зан» зыфIаща пычыгъуэми. Дин щы-
зэрамыхьа Алканлы унагъуэм къы-
щыхъуа Мирай (Йылмаз Эсмэ) и адэм 
пэплъэу шхапIэм щIэс Джунейд «шей, 
кофе къыпхуезгъэщтэн?» жеIэри 
 йоупщI. «Рамазан», - щихъ псэлъэкIэу 
жэуап кIэщI къет Джунейд, шхэ 
зэрымыхъунур къыгуригъаIуэу. «Хэт 
Рамазаныр?» «Рэджэб, Шэхьбан», - 
кърибжэкIын щIедзэ щIалэм мазэ 
 лъапIэхэм я цIэхэр. ИгъащIэм ахэр 
зэхэзымыха Мирай аргуэру щIоупщIэ: 
«Абыхэми къахуезгъэщтэн?» 

Япэ Iыхьэшхуэр Джунейдрэ Зэй-
нэбрэ зэбгъэдэкIыжу, щIалэм куэд 
щIауэ «къытелIэ» Фейза къызэри-
шэмкIэ еух. Ар зигу темыхуэ цIыхухэм 
яхуэгъэзауэ режиссёр Атай Омур 
жиIащ: «Дэ телевизореплъхэм я гу-
къыдэжым зыдэтщIыну ди мурад-
къым. Пэжыр жысIэнщи, апхуэдэ 
 гъуэгуми дытеткъым. Дэ къэдгъэ-
лъэгъуэну дызыхуейр цIыхугъэр те-
зыгъакIуэ, зыр адрейм сэбэп хуэхъуну 
тезыгъэгушхуэ теплъэгъуэхэрщ». 

ЕтIуанэ къэгъэлъэгъуэгъуэр къэ-
сыху, «Гулъ плъыжьхэм» еплъыну 
хунэ мысахэм апхуэдэ Iэмал яIэщ, 
зыхэвмыгъэкIыж. 

щытыкIэм иту «Урысейм 
щIыхь зиIэ и донор» бгъэхэIу 
дамыгъэхэр ятащ. Гулъытэ 
зыхуащIахэм ящыщщ Уры-
сей гвардием и лэжьакIуэ, 
полицэм и майор Улымбащ 
Аслъэнбэчрэ полицэм и сер-
жант нэхъыжь КIуж Зали-
нэрэ. Абыхэм 40-м щIи гъурэ 
лъы ятащ. 

Урысей гвардием и лэ-
жьакIуэхэмрэ дзэ къу лыкъу-
щIэхэмрэ щIэх-щIэхыурэ лъы 
ят республикэм и медицинэ 
IуэхущIапIэхэм папщIэ, ве-
домствэм къызэ ригъэпэщ 

донор акцэхэм ямызакъуэу, 
медицинэ Iуэху щIапIэхэм я 
лэжьа кIуэхэр икIэщIыпIэкIэ 
лъы хуейуэ зыкъыщыхуа-
гъазэм дежи. 

- ФIыщIэ фхузощI гузэвэ-
гъуэ хэхуахэр къегъэлыным 
хуэфщI хэлъхьэныгъэм, сыт 
хуэдэ зэманми дэIэпы-
къуэгъу фыхъуну фызэры-
хьэзырым папщIэ, - жиIащ 
республикэм узыншагъэр 
 хъумэнымкIэ и министр 
 Къалэбатэ Рустам. 

УАРДЭ Жантинэ.

Дж.

4

2
0

З.

2
2
2
1
2
5
4
4
6
3
4
4
4
6
2
3
2

Т.

25-14
32-15
16-8
18-11
21-10
19-15
17-9
14-17
13-10
19-17
19-17
14-16
14-22
16-21
13-19
13-38
8-32

О.

26
26

23
23

19

18
16
16
16
12
11
9
2

ФI.

3
3
3
4
4
3
3
4
3
5
5
5
5
6
8
9
11

Командэхэр

1. «Форте» 
2. «Ростов-2» 
3. «Астрахань» 
4. «Рубин» 
5. «Легион»
6. «Динамо-Ставрополь»
7. «Севастополь»
8. «Строитель»
9. «Ангушт»
10. «Биолог-Новокубанск» 
11. «Спартак-Налшык»
12. «Кубань Холдинг»
13. «Нарт»
14. «Победа»
15. «Дружба»
16. «Алания-2» 
17. «Динамо-2»

Теддзэ тхыгъэхэм къы щыхьа 
бжыгъэхэм, къыщаIэта Iуэху-
гъуэхэм я пэжагъымкIэ ахэр 
зытхахэм нэсу жэуап яхь. Ав-
торхэмрэ редакцэмрэ я Iуэху 
еплъыкIэр зэтехуэ зэпыту щыт-
къым.

Газетыр Iэ тезыдзахэм яхуэ-
хьы ныр и пщэ дэлъщ КъБР-м 
федеральнэ пощт зэ пы щIэ-
ныгъэхэмкIэ и управленэм.

Тел.: 76-01-28, 76-01-10

МЫ КЪЫДЭКIЫГЪУЭМ 
ЕЛЭЖЬАХЭЩ:

жэуап зыхь  сек ретарым и къуэ-
дзэ Джатокъуэ Марьянэ, коррек-
торхэу Щоджэн Иннэ (2, 3-нэ нап.), 
Щоджэн Заирэ (1, 4-нэ нап.), кор-
ректорхэм я дэIэпыкъуэгъу Елмэс 
ФатIимэ.

КомпьютеркIэ газетым и теп лъэр 
ящIащ Дол Маринэ, Щомахуэ Ма-
рианнэ.

Сурэтхэм елэ жьар Бицу Жаннэщ.

«Издательство 
«Южный регион» ООО-м 

щытра дзащ.

357600, Ставрополь край, 
ЕсэнтIыгу къалэ, 

Никольскэ уэрам, 5-А

Газетым Iэ традзэн 
 хуейщ сыхьэт 20-м, щыт-
радзар сыхьэт 20-рщ.

Зы илъэсым газетыр 
156-рэ къыдокI.

Редактор нэхъыщхьэ
ЖЫЛАСЭ Заурбэч

РЕДКОЛЛЕГИЕМ ХЭТХЭР:

Ширдий Маринэ (унафэщI-ре-
дактор), ЖьэкIэмыхъу Маринэ 
(унафэщI-редактор), Къаншокъуэ 
Эллэ (жэуап зыхь секретарь), 
 Къардэн Маритэ, Къумахуэ Ас-
лъэн, Нэ щIэпыджэ Замирэ, Чэ рим 
Марианнэ, Щхьэ щэмыщI Изэ.

 ФщIэн папщIэ

Москва, РАН-м Восто-
коведениемкIэ и инсти-
тутым и щэнхабзэ цент-
рым къыщызэIуахащ 
адыгэхэм къагъэ сэбэпу 
щыта Iэмэпсымэхэм, 
 гъуазджэ хьэпшыпхэм, 
Iэ рыкI зэмылIэужьы-
гъуэхэм  я гъэлъэгъуэ-
ныгъэ. «ЩэкI. Тхылъым-
пIэ. Дыжьын» гъэ лъэ-
гъуэныгъэр гъэщIэ-
гъуэн ящохъу адыгэ 
тхы дэм, гъуазджэм, 
щэнхабзэм дихьэххэм. 
Москва щагъэлъагъуэ 
хьэпшыпхэм яхэтщ 
лъэпкъым и пасэрей ду-
нейр къы зыхэщхэр, 
тхы дэ хъыбар зиIэхэр, 
ди псэукIар къэзыгъэ-
лъа гъуэхэр. Унэ лъа щIэ -

КъБКъУ-м дизайнымкIэ 
и колледжым щагъэлъа-
гъуэ студентхэм я плакат-
хэр. 

ВЫСТАВКЭМ къызэщIеу-
быдэ колледжым и 3-нэ 
курсым щеджэхэм я лэжьы-
гъэ 50-м щIигъу. Сурэтхэм 
 къы щыгъэлъэгъуащ щIы-
уэп сыр, щы  IэкIэ-псэукIэм  
ехьэ лIахэр, езы еджапIэм 
теухуа рекламэхэр.

КъБКъУ-м дизайнымкIэ и 
колледжым и унафэщI 
 Къанло Алим выставкэр 
 къы щызэIуихым къыхигъэ-
щащ я студентхэм я зэ- 
фIэ кIыр  зэпымыууэ ягъэ-
лъэ  гъуэн, нэхъри зрагъэу-
жьын зэрыхуейр. 

- Плакатхэр IэмалыфIщ 
Iуэху зэIумыбзхэм гу лъеб-
гъэтэнымкIэ. Ар зи Iэда къэ-
щIэкIым жиIэну зыхуейр        
зэ еплъыгъуэкIэ гурыIуэ-
гъуэу щытыпхъэщ икIи 
апхуэдэ  лэ жьыгъэхэм да-
пщэщи щIэ уп  щIэ яIэщ, - 
жиIащ Къанлом. 

Колледжым и егъэ-
джакIуэ Макшаевэ Алия 

Пуш киным и махуэм ири-
хьэлIэу Москва щагъэ лъэ-
пIащ Чаковский А. Б. и цIэкIэ 
къызэрагъэпэща «Гипер-
текст» саугъэтыр зыхуагъэ-
фэ щахэр. Ар щекIуэкIащ 
Литераторхэм я унэм. Зэ-
хыхьэ гуапэр иригъэ кIуэ-
кIащ «Литературная газе-
та»-м и редактор нэхъыщхьэ 
Замшев Максим. 

ЖЫПIЭНУРАМЭ, а газетым 
и редакцэращ «Гипертекст» 
саугъэтыр 2023 гъэм къы хэ-
зылъхьари. Абы зэрехьэ со-
вет, урыс тхакIуэ, журналист, 
газетым илъэс 26-кIэ (1962 - 
1988) и унафэщIу щыта Ча-
ковский Александр и цIэр. 
 Саугъэтыр диIыгъащ щэн-
хабзэ жэрдэмхэмкIэ Прези-
дент фондым. 

Саугъэтыр къыхалъхьащ 
урыс классикхэм я хабзэм 
тет, ар зи лъабжьэ иджырей 
литературэм цIыхубэм гу-
лъытэ нэхъыбэ хурагъэщIын 
папщIэ. Ар къызэрагъэпэ-
щащ литературэм, щэнхаб-
зэм, гъуазджэм, щIэныгъэм  

Махуэм и хуабэгъуэм 
 къэгъуэтыгъуейщ псоми 
фIыуэ ялъагъу морожнэм 
пэхъун. Иджыблагъэ ягъэ-
лъэпIащ абы и махуэр. 

А гъэщта IэфIыкIэм хуэ дэ 
лIэужьыгъуэу нобэ куэд 
 дрохьэлIэ: пломбирхэр, эски-
мохэр, пхъэщхьэ мыщх ьэпс-
хэм къахэщIыкIахэр, щер-
бетхэр, шоколадкIэ гъэIэ-
фIахэр. Абыхэм я дэтхэнэ- 
ми иIэжщ езым и IэфIагърэ 
и зэхэлъыкIэрэ икIи морож-
нэхэм ятеухуауэ мыхэр тщIа-
пхъэщ.

Мы гъэшхэкIым езым и 
гъэхьэзырыкIэ мардэ (ГОСТ) 
иIэжщ икIи ахэр къы-
щыфщэхукIэ тет тхыгъэхэр 
щIэвджыкIыныр зэранкъым. 
Псом нэхърэ нэхъыфIыр 
«Соответствует ГОСТ». 
«ГОСТ 31457 - 2012 «Мороже-
ное молочное, сливочное, 
пломбир. Технические усло-
вия» жиIэу зытетхахэрщ - ар 
урысей морожнэм и фIа-
гъыр къызэрагъэлъагъуэ 
мар дэ пыухыкIащ, абы къы-
щыхьа щапхъэхэм тету а 
ерыскъыр гъэхьэзырын 
 хуейуэ. Морожнэр щащIкIэ 
къагъэсэбэпыр шэ къаша-
гъащIэщ, шатэпсщ, тхъу-
цIынэщ, фошыгъу щIыгъуу. 

КъБР-м щыIэ МВД-м 
Экономикэ шынагъуэнша-
гъэмрэ коррупцэм пэ щIэ-
тынымкIэ и управленэм и 
лэжьакIуэхэм, къэ лъы-
хъуэ ныгъэхэр ира  гъэ кIуэ-
кIыу къыщIагъэщащ Шэ-
джэм къалэм щыпсэу, 
илъэс 35-рэ хъу цIы-
хубзым рэ илъэс  29-рэ зи 
ныбжь нал шык дэ сымрэ, 
апхуэдэуи зэкIэ хэт ми 
ямыубзы хуахэр зы хыхьэ 
гупым ялэжь щIэпхъаджа-
гъэр. Ахэр финанс 
Iуэхухэр ирагъэкIуэкI 

«ЩэкI. ТхылъымпIэ. 
Дыжьын»

Москва щагъэлъапIэ
я лэжьакIуэхэм ящыщу 
 иджы  рей гъащIэм и Iуэху 
зэIу мыбзхэр, ди къэралым и 
щэнхабзэ-тхыдэ щIэинхэр 
 хъумэн зэрыхуейр зи лэжьы-
гъэхэм къыщызыгъэлъа-
гъуэхэм папщIэ. 

Саугъэтым къызэщIиубы-
дэрт мы унэтIыныгъэхэр: 
«Про зэ», «Усыгъэ», «Литера-
турэм хуищIа хэлъхьэныгъэм 
папщIэ», «ЩIалэгъуалэм 
пса лъэ», «УрысыбзэкIэ зэра-
дзэкIа тхыгъэхэр», «Литера-
турэ блогер».

КъэпщытакIуэ гупым и уна-
фэщIу щытащ Замшев Мак-
сим. Абы хэтащ Ревякинэ Ан-
нэ, Носов Сергей, Левенталь 
Вадим, Крусанов Павел. 

КъэпщытакIуэ гупым хэт-
хэмрэ саугъэтыр зи жэрдэм-
мрэ зэрыжаIамкIэ, къэралым 
и щIыналъэ куэдым щыщ-
хэр, Калининград щыщIэ-
дзауэ Владивосток нэс къи-

кIыу, я зэфIэкI щеплъыжащ 
Iуэхум. КъэпщытакIуэ гупым 
къыхуагъэхьащ УФ-м и щIы-
налъэ 74-м, Белоруссием, ха-
мэ къэралхэм къикIа лэжьы-

гъэ 3500-м щIигъу. 
КъыжыIапхъэщ Кавказ  

Ищхъэрэм щыщ тхакIуэ зыб-
жанэ саугъэтым зэрыпхы-
кIар. «Слово молодым» унэ-

тIы ныгъэм щытекIуащ «Па-
циент №132,  или Живи            
здесь и сейчас» тхыгъэр зи 
Iэдакъэ къыщIэкIа Щауэхэ 
Ибрэхьимрэ   Асфаррэ 
(Адыгэ Респуб ликэ). «Зэрад-
зэкIа тхы гъэхэр» унэтIыны-
гъэм щы текIуащ  Богатырёвэ 
Шахризэ къэрэшеибзэкIэ ит-
ха «Четыре стороны света» 
усэ тхылъыр з э зыдзэкIа        
Батчаев Манаф (Къэрэ-      
шей-Шэрджэс). Ди респуб-
ликэм и лIыкIуэу абы хэтащ 
езым итха «А любовь сияет 
волшебством» усэ тхы лъыр 
зэзыдзэкIыжа, КъБР-м и 
ТхакIуэхэм я зэгухьэныгъэм          
и унафэщIым и къуэдзэ                
Беппаев МутIэлип. «Литера-
турэ  блогер» Iыхьэм и 
 зэ   фIэкI щеплъыжащ «Вечер-
ний ветер» телеграм-на-
пэкIуэцIыр зей Битокъу Ма-
ринэ. Беппаев МутIэлипи 
 Би токъу Марини зыхэта 

Iыхьэхэм саугъэтхэр къыща-
хьащ. 

Битокъу Маринэ 2019 гъэ 
лъандэрэ егъэлажьэ «Вечер-
ний ветер» телеграм на-
пэкIуэцIыр. ЯпэщIыкIэ и я 
мурадащ  зэплъ кинохэм е 
зэджэ тхылъхэм ятеухуа и 
гупсысэхэр абы щитхыну, ар-
щхьэкIэ абыхэм нэгъуэщI 
гуэр хэри дыщIигъуащ. Жур-
налист IэщIагъэр егъэджа-
кIуэ лэжьыгъэмкIэ зыхъуэжа 
Маринэ  и  напэкIуэцIым  ще-
кIуэкI зэхъуэкIыныгъэхэм гу 
лъыботэ. Зыщигъэгъуп щэр-
къым и студентхэр и  тхы-
гъэхэм зэреджэр. Литера-
турэр фIыуэ зылъагъу 
 куэ дым абы Iэ щIадзащ. Ма-
ринэ и  мурадщ Кавказ Ищ -
хъэрэм и тхакIуэхэмрэ уса-
кIуэхэмрэ ятеухуа тхыгъэхэм 
нэхъыбэм гу лъаригъэтэну. 
Апхуэдэхэщ Ибра гимов Кант, 
Ханипаев Ис лъам, тхылъ-
еджэхэм иджы  ри фIыуэ 
ямыцIыху нэгъуэщI тха кIуэ-
хэри. 

ТЕКIУЖЬ  Заретэ.

ЩIамыдзэ щIыкIи 
къатекIуа пэлъытэт

«Форте» (Таганрог) - 
«Спартак-Налшык» - 2:0 
(2:0). Дон Iус Ростов, «Ло-
комотив» стадион. Мэкъуа-
уэгъуэм и 18-м. ЦIы хуи 175-
рэ еп лъащ. 

Судьяхэр: Молдован, Ти-
пикин, Нередькэ (щыри 
Краснодар).

«Форте»: Королёв, Пан-
ченкэ, Охрименкэ, Муслуев, 
Косицын (Канаев, 90), Чис-
тяков, Карташов, Шведюк, 
Колмаков (Тоцкий, 60), Муром-
ский, Руднев (Абакаров, 60). 

«Спартак-Налшык»: Къу-
мыкъу, Лелюкаев, Далиев, 
Мо лэмусэ, КIэдыкIуей, Хьэ-
цIыкIу (Гъуэгузокъуэ, 72), То-
росян (Масленников, 80), 
Топурие (Жангуразов, 72), 
Хьэшыр, Тобоев, Котов 
(Блий, 46). 

Топхэр дагъэкIащ: Охри-
менкэ, 20 (1:0), Муслуев, 35 
(2:0). 

Дагъуэ хуащIащ: Чистяко-
вым, Тобоевым, Панченкэ, 
Торосян, Муслуевым. 

Джэгум къыхахуащ Чис-
тяковыр. 

УРЫСЕЙ Федерацэм фут-
болымкIэ и етIуанэ лигэм и 
«Б» дивизионым и япэ гупым 
хэт командэхэм ирагъэкIуэкI 
зэхьэзэхуэхэм хыхьэ епщы-
кIуплIанэ джэгу гъуэм ипкъ 
иткIэ «Спартак-Налшыкыр» 
щыхьэщIащ Таганрог и 
«Форте» командэм деж. 

КомандитIым нэхъапэкIэ 
зэдрагъэкIуэкIа зэIущIихым 
къарикIуахэм уариплъэж-
мэ, дызы щыгуфIыкIын абы 
хэплъагъуэркъым: тIэуней-
рэ къыхагъэщIащ, ари Нал-
шык щыIэу, плIэм зэрыте-
гъэ к Iуакъым. Дауи, ап хуэдэ 
щытыкIэм зэхъуэ кIыныгъэ 
гуэрхэр ди щIа  лэхэм халъ-
хьэн хуейт, апхуэдэу дыгу-
гъэрт, - Iуэхур ягъэзэ кIуэ-
жын папщIэ, ауэ хьэщIапIэ 
ущыIэу ар зэбгъэхъулIэну 
гугъу зэрыхъунури наIуэт. 
Абы нэмыщI, езы хэгъэрей-
хэри тIасхъэ цIыкIухэтэ-
къым. 

ЗэIущIэм зэрыщIидзэу 
«Форте»-м къигъэлъэгъуащ 

топджэгу губгъуэм хэт щы-
тепщэми: топыр къащ тэри, 
ипэм къыщыщIэдзауэ икIэм 
нэсыху ди щIалэхэм ар гуп-
сэхуу ирагъэIыгъакъым. 

Хэгъэрейхэр къыдэбгъэ-
рыкIуэ зэпытт, зэкIэлъ хьэу-
жьуи ди гъуэм къеуащ 
мызэ-мытIэу, ауэ япэхэм 
хуэ дэуи Къумыкъу Аслъэн-
бэч дыкъыдихыжащ. ИкIи, 
зэрыжаIэу, уи закъуэ ко-
мандэ псом упэщIэтыфын 
сы хьэтрэ ныкъуэкIэ: топитI 
зыIэщIигъэкIащ. Пэжыр 
жы  пIэми, «Форте»-м и 
гъуащ хьэхъумэхэу Охри-
менкэ Евгенийрэ Муслуев 
Идрисрэ зэман кIэщIым 
къри убыдэу къытхудагъэкIа 
топхэм ди гъуащхьэтетым и 
щыуагъэ гуэри хэлъакъым, 
щIэбгъэкъуэншэни щыIэу 
къыщIэкIынкъым. Уеблэмэ 
ди командэм щыщу абы 
фIэкIа зи цIэр фIыкIэ 
 къипIуэн екIуэкIа зэIущIэм 
хэтакъым. 

Пэжщ, Хьэшырым, Топу-
рие, Тобоевым топджэгу 
губ гъуэм зыгуэрхэр къыщы-
зэрагъэпэщын мурадхэр 
яIащ, ауэ хэгъэрейхэм ахэр 
псынщIэ дыдэу къызэпау-
дащ. ЗэкIи уеплъмэ, зэIу-
щIэм щIимыдзэ щIыкIэ ди 
щIалэхэм затауэ, хэкIы пIэн-
шэ хъуауэ къалъытэу къып-
щыхъурт икIи апхуэдэу щы-

тагъэнщ: сыт ящIэми, я 
Iуэхум зыри къикIыртэ-
къым, я джэгукIэми гупсы-
сэш  хуэ пхухэлъагъуэртэ-
къым. КъытпэщIэтхэр зы 
щхьэ кIэ нэхъ лъагэт дэ 
 нэхърэ. Арагъэнщ икIи 
«Фор те»-м турнир табли-
цэм ищхьэIуэкIэ хуэмурэ 
зыщIыщигъэбыдэр, дэ, ди 
пIэм диуджыхьу, икухэм 
 ды щIыхэтыр. Апхуэдэу адэ-
кIи екIуэкIыу щытмэ, шэч 
хэлъкъым ди командэм 
дэщIхэр гукъыдэжыншэ зэ-
рыхъунум.

Урысей Федерацэм фут-
болымкIэ и етIуанэ лигэм и 
«Б» дивизионым и япэ гу-
пым хэт командэхэм ира-
гъэкIуэкIа зи чэзу зэIущIэхэр 
мыпхуэдэ бжыгъэхэмкIэ иу-
хащ: «Динамо-2» - «Биолог-
Новокубанск» - 1:2, «Ала-
ния-2» - «Дружба» - 2:2, 
«Астрахань» - «Победа» - 
1:0, «Кубань Холдинг» - 
«Динамо-Ставрополь» - 
0:3, «Рубин» - «Нарт» - 3:0, 
«Строитель» - «Легион» - 
2:1, «Ростов-2» - «Севасто-
поль» - 1:1 . 

КъыкIэлъыкIуэ зэIущIэм, 
мэ къуауэгъуэм и 24-м, 
«Спар так-Налшыкым» и 
деж къыщригъэблэгъэнущ 
Мэхъэчкъалэ и «Динамо- 
2»-р. 

ХЬЭЩЫКЪУЕЙ  Олег.

Гъэщта IэфIыкIэм и махуэ

Мыдрей пкъыгъуэ гуэдзэн-
хэри (какао, шоколад, ва-
ниль, дэ, пхъэщ хьэмыщ хьэ-
хэкIхэр) ткIийуэ, ГОСТ-м и 
мардэхэм тету щытын  хуейщ, 
и мэкIи, и теплъэкIи, и фэкIи, 
тхъу къабзэу (нэгъуэщI да-
гъэхэкIхэр къагъэсэбэпыныр 
хабзэм къезэгъыркъым) хэ-
лъымкIи шэч къытепхьэн 
хуэмейуэ.

Морожнэр зыкIуэцIылъыр 
къызыхуэтыншэу щIауэ, а 
ерыскъым халъхьар зи щIы-

сымрэ зыхуэдизымрэ, ща-
щIа пIалъэмрэ ар щикIымрэ, 
щыпхъумапхъэр, ар щагъэ-
хьэзырар къыщыгъэлъэ-
гъуауэ щытын хуейщ.

ИщхьэмкIэ къыщыдгъэ-
лъэгъуа ГОСТ-м морожнэ 
лIэужьыгъуищ къызэщIеу-
бы дэ. Абыхэм я дэтхэнэми 
езым и зэхэлъыкIэ иIэжщ.

Пломбирым хэлъ тхъур 
процент 12-м къыщыщIэ-
дзауэ 20-м нос;

Шатэпсым къыхэщIыкIам - 
проценти 8-м щегъэжьауэ 
11,5-м нэсыху.

Шэм къыхэщIыкIам нэхъ 
тхъу мащIэ дыдэщ хэлъыр - 
процент 0,5-м фIишыркъым.

ГъэшхэкIым елэжьхэм къа-
хокI морожнэм халъхьэн  хуей 
тхъу къабзэр къэкIыгъэ да-
гъэхэмкIэ зэзыхъуэкIхэр, а 
къыщIагъэкIар нэхъыбэрэ 
щылъын хуэдэу. Апхуэдэхэр 
сэтей къэщIыным толажьэ 
Кавказ Ищхъэрэм «Гъавэ-
хэкI хэм я фIагъыр къэ ху-
тэнымкIэ и центр»-р. Абы и 
лабораторэм и IэщIагъэлI-
хэм щыуагъэншэу къы в жа Iэ-
нущ сыт хуэдэ морожнэм и 
зэхэлъыкIэри.

Кавказ Ищхъэрэм 
гъавэхэкIхэм я фIагъыр 

къэху тэнымкIэ и 
IуэхущIапIэ.

Гъэлъэгъуэныгъэхэр

Дахагъэрэ  гуапагъэкIэ  ягъэнщI

графикэ дизайнер IэщIа-
гъэм хуеджэ студентхэр 
дыкъэзыухъуреихь ду-
нейм епха Iуэхухэм дегъэ-
хьэ хыным теухуа и къа-
лэныр къехъулIауэ жеIэ, 
 пла  катхэм тригъащIэу. А 
лэ жьы гъэ хэмкIэ график 
ныб жьы щIэхэм цIыхухэр 
къыхураджэ дыкъэзыухъ-
уреихь щIыуэпсыр яхъу-
мэну, дунейр нэхъри даха-

гъэрэ гуапагъэкIэ ягъэн-
щIыну!

Студентхэм я лэжьы-
гъэхэр къехъулIауэ къилъы-
тащ икIи абыхэм я гъэлъэ-
гъуэныгъэмкIэ ехъуэхъуащ 
колледжым графикэ ди-
зайнымкIэ и къудамэм 
щезыгъаджэ, сурэ тыщI Ту-
раев Рустам. 

БЖЬЫХЬЭЛI  Розэ.

ГъэпцIакIуэхэм защыфхъумэ!
хуэдэурэ,  нэ гъуэ щIым и 
мылъку  гъэп  цIагъэкIэ зы-
кIэ щIауп щIауэ ягъэкъуан-
шэ. 

КъБР-м щыIэ МВД-м и 
Следственнэ управленэм 
шэч зыхуащIхэм ятеухуа уго-
ловнэ Iуэху къиIэтащ  УФ-м и 
УК-м и 159-нэ статьям и 4-нэ 
Iыхьэм ипкъ иткIэ. 

ЗэраубзыхуамкIэ, Нал-
шык къалэм щыпсэум    шэч 
зыхуащIхэм яритащ «Лада 
212140», «Тойота Камри» и 
автомашинитIыр, сом мел-
уани 4,4-рэ и уасэр, мессен-
джерхэм я зым щрагъэ-
кIуэкI лотерее джэгум хэ-
тын папщIэ. 

Ар гъэпцIакIуэхэм хэ-
хъуэшхуэкIэ къагъэгу гъащ, 

мазэ дэкIмэ екIуэ кIын хуей 
а Iуэхум кърикIуэу. Арщхьэ-
кIэ, лей зы техьам и автома-
шинэхэр нэхъ пуду ящэри, 
ахъшэр езыхэр зэрыхуейуэ 
къагъэ сэбэпащ. 

ЗэкIэ къызэралъытэм-
кIэ, лей зытехьахэр цIыху 
20  нэхърэ мынэхъ ма-
щIэнкIэ, хэщIыныгъэр 
сом мелуан 26-м 

щхьэдэхынкIэ мэхъу. 
Абыхэм я лей зытехьа-

хэм Iэмал имыIэу зыхуа-
гъэзэн хуейщ КъБР-м 
щыIэ МВД-м и Следствен-
нэ управленэм: Налшык 
къалэ, Кулиевым и прос-
пект, 10 «Б».

Зыгъэхьэзырар 
БАХЪСЭН  Азэмэтщ.

хэм ящыщхэр, пасэрей хьэкъу щыкъухэр, Iэмэпсымэ-
хэр, цIы хухъу, бзылъхугъэ фащэхэр, бзылъхугъэхэм 
зэрызагъэдахэ хьэпшыпхэр, сурэтхэр - куэд мэхъу ахэр. 

АДЫГЭ лъэпкъ щэнхабзэ щIэинхэр зэхуахьэс илъэс куэд 
хъуауэ абы дихьэххэм. Гъэлъэгъуэныгъэм хэт хьэпшыпхэм 
я нэхъыбэм я ныбжьыр илъэси 150-м фIокI. Абыхэм яхэлъ 
пасэрей гупсысэр хъума хъун папщIэ хьэпшыпхэр къа-
гъэщIэрэщIэжакъым, атIэ хуэсакъыу зэрахьэу аращ.

XVII - XIX лIэщIыгъуэхэм, XX и пэщIэдзэм адыгэм яIа де-
коративно-прикладной гъуазджэм щыщ хьэпшыпхэм я 
выставкэр къызэригъэпэщащ Тхьэзэплъ Мурат. Мыр абы и 
етIуанэ гъэлъэгъуэныгъэ инщ. Езым зэхуихьэсахэм ящы-
щу абы хэтщ пасэрей сурэтхэр, тхыпхъэхэр. Тхьэзэплъ Му-
рат и IэщIагъэкIэ юристщ, МГИМО-р къиухащ. Гъуазджэм 
и тхыдэм теухуа курс зыбжанэ иджащ, псом хуэмыдэу куэд 
зэригъэщIащ графикэм теухуауэ.

- Графикэ лэжьыгъэхэр зэхузохьэс илъэс 20-м щIигъуауэ. 
Хуабжьу лажьэ интернет сиIэ щыхъуам яужь сихьащ мы 
Iуэхум. Абы щыгъуэ онлайн-сатухэм, аукцион екIуэкIхэм 
сыхыхьэф хъуат, пасэрей хьэпшыпхэр зыщIэлъ галерее-
хэм интернеткIэ я хьэпшыпхэм ящыщ щащэ къэхъурти, 
абы хэми сеплъырт. Зэгуэр къэзбжауэ щытащ адыгэхэм 
ятеухуа сурэтрэ графикэ лэжьыгъэу сцIыхухэм я бжыгъэр: 
600-м щхьэдэхырт. А бжыгъэр иджыри нэхъыбэж мэхъу, 
къапщтэмэ. АдэкIи улъыхъуэмэ, куэд урихьэлIэнущи, сэри 
сымыувыIэу зэхузохьэс лэжьыгъэ гъэщIэгъуэнхэр, - жеIэ 
Мурат. 

Тхьэзэплъыр пасэрейр къызыхэщ сурэтхэм щIыдихьэ -
хам хъыбари иIэщ зэрыжиIэмкIэ. Зэгуэр Абхъазым, и ныб-
жьэгъум и деж щыхьэщIэу, гу лъитащ блыным фIэлъ 
сурэтым - атэлыкъымрэ и къанымрэ къыщыгъэлъэгъуат 
абы. Егупсысащ апхуэдэ сурэтхэр иджыри зэрыщыIэм, 
ахэр зэригъэлъагъуну хуейуи и гур пIейтей хъуат. Абде- 
жым щыщIидзащ адыгэм и гъащIэм теухуа сурэтхэр зэ-
хуихьэсу. Мэлъыхъуэ, къегъуэт, зыIэрегъэхьэ. Пэжщ, ахэр 
къэпщэхуным мылъкуи токIуадэ, ауэ зэхуэхьэсакIуэм нэхъ 
гугъу дыдэу къилъытэр ахэр къэплъыхъуэнырщ.

Адыгэхэм я гъуазджэ хьэпшыпхэр зэхуэзыхьэсхэр щы-
Iэщ Къэбэрдей-Балъкъэрми, Къэрэшей-Шэрджэсми, 
 Адыгейми. Ахэри хэлэжьыхьащ щIалэм и етIуанэ гъэлъэ-
гъуэныгъэм. Абы япэрейм щIэлъа хьэпшыпхэм нэхърэ 
куэдкIэ нэхъыбэ щызэхуэхьэсащ. Гъэлъэгъуэныгъэм 
илъэс кIэ зыхуагъэхьэзыращ. 

Адыгэ дунейр къызыхэщ гъэлъэгъуэныгъэ дахэр 
екIуэкIынущ дызэрыт мазэр иухыху. 

ГУГЪУЭТ  Заремэ.

Футбол

Ди газетым и къыкIэлъыкIуэ 
номерыр пщэдей къыдэкIынущ.


